ԲՈՎԱՆԴԱԿՈՒԹՅՈՒՆ

Ներածություն

1.Արժեքի   պատմական   զարգացումը  

    1.1.Արժեքի   պարզ ,  եզակի   կամ  պատահական   ձը

    1.2.Արժեքի   լրիվ   կամ   ծավալուն   ձևը

    1.3.Աիժեքի   համընդհանուր   ձևը

    1.4.Արժեքի   փողային   ձևը

2.Փողի   էությունը և   ֆունկցիաները

3.Փողի   բնույթի   կերպափոխությունը   և   նրա   էվոլյուցիան

4.Փողի   ագրեգատները

5.Փողի   վերաբերյալ   տնտեսագիտական  տեսությունները

6.ՀՀ   փողի   ագրեգատները

Եզրակացություն

                                   ՆԵՐԱԾՈՒԹՅՈՒՆ

***  Փողը  ոչ  այլ  ինչ  է ,  քան  միջոց`  ապրանքների   և  ծառայությունների   փոխա-     

նակության   համար`    ընդունված   ոչ   որպես  սպառման   օբյեկտ,   այլ   որպես  ժա-մանակավոր   գնողունակություն`  օգտագործելու   այլ   ապրանքներ   և   ծառայութ-

յուններ  գնելու  համար:               

                                                                      ՄԻԼԹՈՆ   ՖՐԻԴՄԱՆ

***Փողը   գործարքներ  իրագործելիս   օգտագործվող   ակտիվների  ամբողջություն  է:

                                                                                  Գ.    ՄԵՆՔՅՈՒ                            
*** Փողը   ֆինանսական   ակտիվ   է,   արժեքի   կուտակման   և  մի  ժամանակահատ-

վածից   մյուսը  գնողունակության  տեղափոխման   միջոց:

                                                                                   Ջ.    ԳՈՌԹՆԻ

***Փողը  կախարդում   է  մարդկանց:  Նրա   պատճառով   են  մարդիկ  տանջվում,  աշխատանք  թափում:  Նրանք  հայտնագործում  են  ամենասրամիտ   միջոցները  փողի  ստացման   համար   և  ամենահնարամիտ   ձևերը  այն  ծախսելու  համար  : Փողը  միակ  ապրանքն  է,  որից   հնարավոր  չի  օգուտ  քաղել  մեկ  այլ  ձևով ,  քան  նրանից  ազատվելով : Այն  մարդկանց  չի  կերակրի ,  չի  հագցնի,  ապաստան  չի  տա  և  չի  զվարճացնի   այնքան  ժամանակ,  մինչև  որ  նրանք  չծախսեն  կամ  չներդնեն  այն:  Փողը  մարդկանց  համար  արժեվորվում  է  միայն  այն  պահին,  երբ  նրանք  հրաժարվում  են  այն  տիրապետելուց :  Մարդիկ  փողի  համար  անում  են  ամեն  ինչ,  և  փողը  նույնպես  համարյա  ամեն  ինչ   անում  է մարդկանց համար:  Փողը  հրապուրիչ , անտառ  և  փոփոխուն  առեղծված  է:

   Փողը  տնտեսության  արտասովոր,  հետաքրքիր  ոլորտ  է,  տնտեսական  ուսմունքի  գլխավոր  բաժիներից  մեկը: Փողն  իրենից  ավելի  շատ  բան  է  ներկայացնում ,  քան  միայն  սովորական  գործիք,  որը  հեշտացնում  է  տնտեսության  գործը:  կանոնավոր   գործող  դրամական  մեխանիզմը   արյունատար  համակարգն  է,  որտեղ  կատարվում  է  եկամուտների  և  ծախսերի  շրջապտույտ,  որը , ըստ   էության,  կեն-դանացնում  է  (անձնավորում  է)  ամբողջ  տնտեսությունը:  Լավ  գործող  դրամական  համակարգը  նպաստում  է  ինչպես  լրիվ   զբաղվածությանը,  այնպես  էլ  ռեսուրսնե-րի  արդյունավետ  օգտագործմանը: Վատ  գործող  դրամական  համակարգը  կարող  է դառնալ  տնտեսության  արտադրության  զբաղվածության   և  գների  մակարդակ-     

ների  կտրոկ  տատանումների  պատճառը,  ինչպես  նաև  կարող  է  ավերել  երկար  պահպանված  ռեսուրսների  բաշխվածության  կառուցվածքը:

                                                                                           Կ.ՄԱԿԿՈՆԵԼ

   Ի  վերջո, փողը  այն  լծակը  կամ  միջոցն  է,  որը  ձեռք  էբերում  առանձնահատուկ  ապրանքի  կարգավիճակ , որի  միջոցով  ոչ  միայն  դյուրին  է  դառնում  սպառողա-կան  արժեք  ունեցող  ապրանքների  փոխանակությունը,  այլև  հանդես  է  գալիս  որպես  ապրանքների  արժեքների  չափակցման    միավոր  կամ  էտալոն:  Տարբեր  ապրանքների  փոխանակոըթյան  ժամանակ  առաջանում  է  մեկ  միասնական  չափ-ման  համակարգի  ձևավորման  անհրաժեշտություն:  Տարբեր   համամասնություննե-

րի   որոշման  համար  անհրաժեշտ  էտալոնի  կամ  չափամիավորի  բացահայտումը,                                                                    

որը   հետագայում  դարձավ  տնտեսության  կարգավորման  կարևորագույն  լծակնե-րից  մեկը`  իր  հերթին  կախված  փոխանակային   հարաբերությունների  զարգաց-

ման  տարբեր  աստիճաններից,  ունեցել  թ  որոշակի  փուլեր: Այդ   փուլերն  իրարից  տարանջատվում  են  փոխանակուրյան  զարգացաման  տրամաբանական  հաջորդա-կանության:

1.  ԱՐԺԵՔԻ  ՊԱՏՄԱԿԱՆ   ԶԱՐԳԱՑՈՒՄԸ

    1.1 ԱՐԺԵՔԻ   ՊԱՐԶ ,  ԵԶԱԿԻ  ԿԱՄ  ՊԱՏԱՀԱԿԱՆ  ՁԵՎԸ

    Արժեքի  ձևի  պատմական  զարգացման  ուսումնասիրությունը  առաջին  անգամ  կատարել  է  Կ.  Մարքսը:  Նա  ցույց  է  տվեց,  որ  ապրանքների  փոխանակությունը  զարգացման  վաղ  ստադիայում   պատահական   բնույթ  է  կրել :  Փոխանակության  այդ  փուլին  հանապատասխանում  էր  արժեքի  պարզ ,  եզակի  կամ  պատահական ձևը:

Ապրանքը` որպես  փոխանակային  հարաբերություների  հիմք, ունի 2 հատկություն`

1. այն   բավարարում  է  մարդկային  որևէ  պահանջմումք 

2.այն  մի  իր  է,  որը  ընդունում  է  փոխանակվելու  մի  ուրիշ  իրի  հետ:

  Իրի  սպառողական  արժեքն  այն  է, որ  այն  կամ  որպես  անձնական  սպառնամ  առարկա,  կամ  որպես  արտադրության   միջոց   բավարարում   է մարդկանց  այս  կամ  այն  պահանջմունքները :  Հասարակության  նյութական  հարստությունը  բաղ-կացած  է  սպառողական  արժեքներից:  Ապրանքային  արտադրության  պայմաննե-րում  սպառողական  արժեքը  բավարարում  է  ոչ  թե  իր`  արտադրողի,  այլ  նաև  այն  անձանց  պահանջմունքները,  որոնք  գնում  են  տվյալ  ապրանքը: Հետևաբար, ապրանքը  արտադրության  պրոցեսում  պետք  է  ստեղծի  հասարակական  սպառո-ղական  արժեք: 

  Փոխանակվող   ապրանքները`  որպես  սպառողական  արժեքներ, միմյանցից ,տար-բերվում  են, այլապես  փոխանակության  պրոցես  անիմաստ  և  ավելորդ  կլինի: Իսկ  ընդհանուր  նրանց  միջև  , որը  հարավոր  է  դարձնում  դրանց  հավասեցնումը,  այն  է,  որ   դրանց  արտադրության  վրա  ծախսված  է հասարակական  աշխատանք: Ապ-րանքի  մեջ մարմնացված  հասարակական  աշխատանքը  կազմում  է  ապրանքի  արժեքը:

 Նախնադարյան   համայնակարգի  պայմաններում  յուրաքանչյուր  համայնք  սեփա-կան  սպառման  համար  իրեն  անհրաժեշտ  ամեն  ինչ  արտադրում  էր  իր  ուժերով: Աշխատանքի  արդյունքները  համայնքների  միջև  փոխանակում  էին  միայն  բացա-ռիկ դեպքերում: Առանձին  ապրանքների  արժեքը  միայն  պատահականորեն  էր ար-տահայտվում  որևէ  ուրիշ  ապրանքում: Այդ  էր  պատճառը, որ  արժեքի  պարզ, եզա-կի, պատահական  ձևը  իրենից  ներկայացնում  էր  արժեքի  ամենատարրական  ձևը:

    1կացին=1ոչխար  

Այս հավասարության  մեջ  առաջին  ապրանքը (կացինը)  իր  արժեքն  արտահայտում  է  մի  ուրիշ ապրանքի (ոչխարի)  մեջ: Իսկ  երկրորդ  ապրանքը (ոչխարը) առաջին ապրանքի (կացնի)  արտահայտությունն  է  արժեքի  և ծառայում  է  որպես  նյութ  նրա արժեքի  մեջ  արտահայտող  ապրանքի  արժեքի  համերժեքային  ձևի մեջ: Ուրիշ

ապրանքի արժեքն  արտահայտող  ապրանքը  գտնվում  է արժեքի  համարժեքային 

ձևի  մեջ, նրա  հմարժեքն  է:

   Արժեքի  հարաբերական  և  համարժեքային  ձևերը  անխզելիորեն  կապված  են  միմյանց  հետ և  իրենցից  ներկայացնում  են  արժեքի  միևնույն  արտահայտությաան 

Հակադիր  կողմերը:Ըստ  որում  արժեքի  հարաբերական  ձևը  ակտիվ  դեր է  կատա-

րում, իսկ  համարժեքայինը` պասիվ,քանի որ  ապրանք-համարժեքը  ծառայում է  ու-     

րիշ  ապրանքի  արժեքի  արտահայտման  համար: Արժեքի հարաբերական ձևը  ամե-

նից  առաջ  արտահայտվում  է  փոխանակվող  ապրանքների   որակական   միատե-

սակայնուտյունը,այն, որ դրանք  համամարդկային  արժեքի  արդյունք են:  Մեր   օրի- նակում  կացնի  փոխարինումը  ոչխարով  նշանակում  է , որ  կացնի  պատրաստողը

և  անասնապահը  համապատասխան  արդյունքների  արտադրման  համար  աշխա-

տանք են ծախսել , և այդ հանգամանքը  թույլ է  տալիս  նշված  ապրանքները  իրար  

հետ  հավասարեցնել:Բայց  ապրանք  արտադրողները  փոխանակման  պրոցեսում  պետք  է  հաշվի առնեն  նաև  իրենց  գործադրած  աշխատանքի  քանակը: 

  Հետևապես, արժեքի  հարաբերական  ձևը  քանակական  որոշակիություն  ունի,  այ-

սինքն` համարժեքի  հետ (ոչխար)  փոխանակում  են  հենց  որոշակի  թվով  կացին- 

ներ, հավասարվում  են  այնպիսի  քանակության  ապրանքների, որոնք  նույնպես  աշխատաժամանակի  արդյունք  են: 

  Արժեքի  համարժեքային  ձևը  քննարկելու  դեպքուն  հարկավոր  է  հաշվի  առնել  հետևյալ  առանձնահատկությունները.

1.ապրանք- համարժեքի  սպառողական  արժեքը  ծառայում  է  ուրիշ  ապրանքի  ար- 

ժեքի  արտահայտման  համար: Եթե  կացինը  հավասերեցվում է ոչխարին,  դա  նշա-

նակում  է, որ  կացինը  իր  արժեքն  իր  արտահայտությունը  ստանում  է ուրիշ  սպա-

ռողական  արժեքի` ոչխարի  միջոցով,  այսինքն`  համարժեքի  դեր  կատարող  ապ-

րանքի  միջոցով: Ոչխարը  կարող  է համարժեք  լինել  այն  պատճառով , որ  նա  ներ-

կայացնում  է ուրիշ  սպառողական  արժեք,  քան  կացինը: Ապրանքների  այդ  փոխա-

նակման  մեջ  սպառողական  արժեքը`  ոչխարը,  լինելով  համարժեք,  վկայում  է,  որ  կացինը  արժեքի  կրող  է:

   Այսպիսով, 1 ապրանքի  արժեքը  կարող  է  արտահայտվել  միայն  ուրիշ  ապրանքի  սպառողական  արժեքի  մեջ:  Պատահական  փոխանակության  փուլում  համարժեքի  դերը  չի  ամրացվում  որևէ  1  ապրանքի:  Այդ  դերը  պատահաբար  կատարում  են  տարբեր  ապրանքներ:

2. ապրանքը  արժեքի  հարաբերական  ձևում  հանդես  է  գալիս  որպես  սպառողա-

կան  արժեք` կոնկրետ ,  մասնավոր  աշխատանքի  արդյունք:

3. իսկ  ապրանքը, որը  համարժեքի  դեր  է  խաղում,  հանդես  է գալիս  որպես  աբար-

րակտ  աշխատանքի  արտահայտություն,  հասարակական  աշխատանքի  մարմնա-

ցում:            

1.2.ԱՐԺԵՔԻ  ԼՐԻՎ  ԿԱՄ  ԾԱՎԱԼՈՒՆ  ՁԵՎԸ 

     Աշխատանքի  հասարակական  բաժանման  հետագա  խորացման  ընթացքում  

արդեն  փոխանակությունը  ձեռք  է բերում  որոշակի  կայուն  կարգավիճակ: Սա    

նշանակում  է , որ  փոխանակությունը  արդեն  ոչ  թե  պատահական  բնույթ  ուներ,

այլ  ընդհակառակը , այն  դառնում  է  խիստ  անհրաժեշտ: Այդ  անհրաժեշտությունը

բխում  է  նրանից , որ  որևէ  արդյունք  արտադրող  չի  կարող  բավարարել  իր  կեն-

սականորեն  անհրաժեշտ  պահանջմունքները`  առանց  մյուս  արտադրողների  հետ

ունեցած  փոխհարաբերության: Այսինքն` որևէ  արդյունք  արտադրող  իր  արդյունքը  փոխանակում  է  բազմաթիվ  արդյունքների  հետ: փոխանակությունն  այժմ ստանում

է  հետևյալ  տեսքը.                      

                                           4 տոպրակ  հացահատիկ 

                                  1  ոչխար =    1  կացին

                                                          6  ֆունտ  թեյ

  Փոխանակման  այս  ձևը , որն  արտահայտում  է  փոխանակության  նոր  աստիճան , կոչվում  է  արժեքի  լրիվ  կամ  ծավալուն  ձև: Սա  բնորոշում  է  արտադրուտյան ընդ-

լայնումը , արտադրական  կապերի  լայնացումն  ու  ամրապնդումը:

  Սակայն  լրիվ  կամ  ծավալուն  ձևը  ունի  թերություններ .

1.Ապրանքի  արժեքի  հարաբերական  արտահայտությունն  այստեղ  ավարտուն  չէ ,

որովհետև  նրա  արժեքի  արտահայտությունների  շարքը  երբեք  չի  վերջանում: Այս

շղթան , որի  օղակները  արժեքի  հավասարումներից  են  կազմված , միշտ  կարող  է  երկարացվել` նրա  մեջ  մտցնելով  ամեն  մի  նոր  երևան  եկող  ապրանքտեսակ , որը  նյութ  է  մատակարարում  արժեքի  նոր  արտահայտության  համար:

2.Այդպիսի   շղթան կազմում է արժեքի ցիրուցան ու    այլատեսակ արտահայտությունների  մի գույնզգույն  մոզաիկա, այսինքն` յուրաքանչյուր ապրանքի  արժեքի արտահայտություն  տարբեր է   մյուս բոլոր ապրանքների արժեք-

ների  արտահայտությունից, որի հետևանքով  ստացվում է  իրենց ձևով  միմյանց  հետ  չկապված փոխանակային  արժեքների  մի ամբողջ  շարք:

3.Հարաբերական ձևով գտնվող ապրանքի արժեքը դրսևորվում է տարբեր համարժեքների միջոցով, հտևաբար համարժեքները անկախ են միմյանցից, կապ չունեն միմյանց հետ:

1.3. ԱՐԺԵՔԻ ՀԱՄԸՆԴՀԱՆՈՒՐ  ՁևԸ

      Նշված հակասություններից խուսափելու համար անհրաժեշտություն է առաջանում անցում կատարել մի նոր մակարդակի: Փաստորեն, առաջանում է վիճակից դուրս գալու միջոցների ընտրության խնդիրը: Ուստի, փոխանակային հարաբերությունների հետագա զարգացումը, աշխատանքի հասարակական բաժանումը հանգեցնում են այդ միջոցի ընտրությանը, որի էությունը կայանում է նրանում, որ փոխանակվող արդյունքներից աստիճանաբար առանձնացնում է մի արդյունք, որը դառնում է մյուս բոլոր արդյունքների գնահատման չափանիշը, համընդհանուր համարժեքը: Հետևապես, արժեքի ծավալուն ձևը դառնում է արժեքի համընդհանուր ձև: Այն կարելի է ներկայացնել հետևյալ ձևով.

                                                      4 տոպրակ հացահատիկ=

                                                                                    1 կացին=      1 ոչխար

                                                                                 ֆունտ թեյ=

  Այս ճանապարհով ձևավորվում է այն միասնական չափման միավորը կամ էտալոնը, որի միջոցով չափակցվում են մյուս բոլոր արդյունքների փոխանակային հարաբերակցությունը: Փաստորեն, համարժեքային ձևը ստանում է իր ավարտուն կարգավիճակը,որը կոչվեց համընդհանուր համարժեք:

    Համարժեքի ֆունկցիան  կարող էր կատարել ամեն մի ապրանք, իսկ ընդհանուր համարժեքի դերը կատարում է ապրանքներից միայն մեկը: Բոլոր ապրանքների արժեքն  արդեն արտահայտվում է ապրանքի մեջ, որը հանդես է գալիս որպես հասարակական աշխատանքի անմիջական մարմնացում: Համընդհանուր համարժեքը  օժտված է  համընդհանուր փոխանակման ունակության հատկությամբ:

     Այսպիսով, այն ապրանքը, որն ընդունակ է անմիջականորեն փոխանակվելու յուրաքանչյուր այլ ապրանքի հետ, կոչվեց համընդհանուր համարժեք: Տարբեր ժողովուրդների մոտ  և  միևնույն ժողովրդի պատմության տարբեր փուլերում համընդհանուր  համարժեքի  դերում հանդես են եկել տարբեր ապրանքներ (անասուններ, վայրի գազանների մորթիներ, ձուկը, հազվագյու քարատեսակները, թղոսկրը և այլն):

      Փաստորեն, անմիջական ապրանքային փոխանակությունը, երբ ապրանքը  փոխանակվում է մեկ այլ ապրանքով /դա կոչվում է նաև բարտեր/, փոխարինվում է միջնորդավորված փոխանակության, որտեղ առանցքային օղակ է հանդիսանում  համընդհանուր համարժեքը կամ  միասնական չափման միավորը:

1.4. ԱՐԺԵՔԻ ՓՈՂԱՅԻՆ ՁևԸ
      Փոխանակության շրջանակների ընդլայմանը զուգընթաց անհրաժեշտություն ծագեց համընդհանուր համարժեքի կամ միասնական չափման միավորի դերը ամրակցել միայն մեկ ապրանքի: Այդ միակ ապրանքը, որը դարձավ էտալոն մյուս ապրանքների  փոխանակությունը իրականացնելու համար, կոչվեց փող: Այսպիսով փողը իրենից ներկայացնում է համընդհանուր համարժեքի ավարտւն ձևը կամ էտալոնը` մի ապրանք, որի սպառողական արժեքի հետ սերտաճել է արժեքի համարժեքային ձևը: Փաստորեն փողի ի հայտ գալը  փոխեց նաև փոխանակության ձևը: Այսինքն` տարբեր ապրանքների փոխանակությունը իրականացվում էր ոչ  թե  անմիջապես, այլ միջնորդավորված, և այդ միջնորդավորված օղակը փողն է` ապրանք-փող-ապրանք (երբ ապրանքը վեր է ածվում փողի, իսկ փողը նորից ապրանքի):

      Այդ առանձնահատուկ ապրանքը` փողը, ձեռք է բերում հատուկ կարգավիճակ.

1. այն ունի  իրացվելիության ամենաբարձր աստիճանը, քանի որ այն համընդհանուր ճանաչում է ստանում և հանդես է գալիս որպես արժեքների չափակցման միավոր:

2. Բոլոր ապրանքարտադրողները ձգտում են իրենց հարստությունը կուտակել նախ և առաջ փողի ձևով:

  Սկզբնական շրջանում որպես փող հանդես է եկել ոսկին: Ոսկու` իբրև փողի ի հայտ գալը պայմանավորված էր մի շարք  առանձնահատկություններով.

1. Պահպանվածությունը,ի տարբերություն մյուս քիմիակն էլեմենտների` ոսկին ռեակցիայի մեջ չի մտնում ոչ մի քիմիական էլեմենտի հետ,այսինքն պահպանում է իր հատկությունները:

2. Դյուրակրությունը, այսինքն` մեծ արժեքի պարունակությունը փոքր ծավալի մեջ:

3. Բաժանելիությունը, ոսկու ձուլակըորները կարելի է բաժանել տարբեր ավելի  փոքր մասերի և այս ճանապարհով ապահովել տարբեր արդյունքների  գնահատումը` ըստ այդ մասերի:

4. Հազվագյուտությունը, ոսկին, ի տարբերություն մյուս քիմիական էլեմենտների, բնության մեջ քիչ պարոնակության ունի, հետևապես մյուս ապրանքների նկատմամբարժեքը ավելի մեծ է (դասվում է հազվագյուտ մետաղների շարքին):

  Իր զարգացման ընթացքում փողը հանդես է գալիս մետաղական (պղնձե,արծաթե և ոսկե), թղթադրամային և վարկային փողի նոր ձևի` էլեկտրոնային փողի տեսքով:

   Մետաղական փողի սկզբնական  ձևը տարբեր տեսակի ձուլակտորներն  էին (մետաղալարեր, թիթեղներ և այլն): Մ.թ.ա. 8-րդ դարում շրջանառության մեջ կային մետաղի որոշակի կշռով տարբեր ձուլակտորներ: Սրա հետ կապված շատ դրամական միավորների  արժեվորումը արտահայտում էր կշռային միավորներ, օրինակ` ֆունտ ստեռլինգ, լիվր (ֆունտ),մարկ (կես ֆունտ) և այլն: ԿիևյանՌուսիայում գրիվնան իրենից ներկայացնում էր արծաթի 1 ֆունտ, իսկ կես գրիվնան հավասար էր մեկ ռուբլու: Աշղատանքի հասարակական բաժանման  ավելի բարձր մակարդակում, շուկայական  հարաբերություններիզարգացման արդյունքում  սկսեցին  մետաղից դրամ հատել, այսինքն` դրամանիշեր, որոնք ունեին օրենքով  հաստատված ձև և կշռային պարունակություն: Առաջին անգամ ոսկու և արծաթի բնական համաձուլվածքով մետաղադրամները ի հայտ եկան մ.թ.ա. 7-րդ դարում Լիդիա պետությունում(Փոքր Ասիա): Ռուսիայոիմ դրամահատումը սկսվեց 9-10-րդ դարերում:

     Դրամաշրջանառության ընթացքում դրամանիշը աստիճանաբար  ենթարկվում էր  ֆիզիզկական մաշվածության: Եթե դրամանիշը իր քաշից կորցնում էր թեկուզ կես գրամ, ապա այն համարվում էր ոչ մաիյն թերարժեք, այլև կեղծ: Մյուս կողմից  ոսկու և արծաթի  արդյունահանումը  չէր բավարարոմ  շուկայի արագ զարգացման տեմպերին: Շրջանառության մեջ մտավ նաև պղինձը, որը ևս չէր բավարարում  ապրանքափոխանակության  պահանջներին: Առաջ եկավ փողի` ոսկուն  փոխարինելու գաղափարը: Որոշվեց ոսկին պահել <<նկուղներում>>, իսկ ապրանքաշրջանառությունը ապահովել հատուկ նիշերի միջոցուվ: Այսպես առաջացան   թղթադրամները:

      Առաջին  անգամ ավելի քան հազար  տարի առաջ թղթադրամներ հայտնվեցին Չինաստանում: Նրանք ունեին կաշվե ծածկույթ, որոնք պատրաստվում էին  ազնվացեղ եղջերուների մորթուց: Ռուսաստանում  թղթադրամները  շրջապտույտի մեջ մտան 1769 թվականին: Գանձապետական տոմսերի տեսքով, պահպանվել են 10 երկրներում (ԱՄՆ, Իտալիա,Հնդկաստան, Ինդոնեզիա և ուրիշներ): Հետևաբար, թղթադրամների` գանձապետական տոմսերի էությունը կայանում է նրանում, որ այդ դրամանիշերը թողարկվում են  բյուջեի պակասորդի (դեֆիցիտի) ծածկման համար և սովորաբար չեն փոխարինվում մետաղով, բայց օժտված են  պետության կողմից նշանակված հարկադրական կուրսով:

      Թղթադրամ թողարկողներ համարվում են  ֆինանսների նախարարությունը (գանձապետարանը), կամ էլ Կենտրոնական բանկը: Առաջին դեպքում պետությունը ուղղակի  օգտագործում է տպագրահաստոց իր ծախսրի ծածկման  համար; Երկրորդ  դեպքում թողարկումը կատարվում է  անուղղակի, այսպես` Կենտրոնական բանկը պետությանը  տրամադրում է վարկեր, որոնք ուղղվում են պետության բյուջեի դեֆիցիտի ծածկմանը: Թողարկվող թղթադրամների  անվանական արժեքի և նրանց թողարկման  արժեքի (թղթի և տպագրության ծաղսերը) միջև տարբերությունը ձևավորում է էմիսիոն եկամուտը, որը հանդիսանում է պետական եկամուտների զգալի մասը: Բոլոր ժամանակներում փողի կեղծումը համարվել է մեծ պրոբլեմ, և այդ է պատճառը, որ նրա թղթի արտադրությունը եղել է հույժ գաղտնի և միշտ մնացել է պետական հատուկ հոգածության առարկա;

      Շուտով ի հայտ եկավ մեծ տարբերություն ռեալ փողի` ոսկու, և թղթադրամների միջև: Ոսկու քանակությունը միշտ սահմանափակ է, որովհետև նա հանդիսանում է մեծ աշխատանքի արդյունք, և դրա համար էլ ամփոփում է իր մեջ  համապատասխան  արժեք: Իսկ թղթադրամները կարելի է տպել, նրանք չունեն արժեք, այլ միայնփոխարինում են ռեալ փողը:

2. ՓՈՂԻ ԷՈւԹՅՈւՆԸ   և  ՖՈւՆԿՑԻԱՆԵՐԸ
    Արժեքների  զարգացման  օրինաչափությունների  քննարկումը թույլ է տալիս հետևություն անել,որ փողի ծագումը պատմական  պրոցես  է, որի  հիմքում ընկած է  ապրանքային փոխանակության զարգացումը: Փողի ծագման պատճառը ապրանքային  արտադրության հակասությունների  ծավալումն է: Փողը  ապրանք է,որը  համընդհանուր  համարժեքի դեր է կատարում: Թե’  փողը, թե’  ապրանքը  իրենցից  ներկայացնում են  հասարակական  աշխատանքի  արդյունքները:

      Տարբեր  ժամանակներում որպես  փող են  ծառայել ոսկին, արծաթը,ուլունքահատիկները, ծովախեցիները, ծխախոտը և այլ  ապրանքներ: Երբ այս կամ այն ապրանքն օգտագործվում է  որպես փող, մարդիկ, աշխատելով  ավելի շատ  արտադրել այդ  ապրանքից, կարող են գործածել այլ արժեքավոր  ապրանքներ  և  ծառայություններ  արտադրելու  համար: Այդ պատճառով էլ  ապրանքի վրա  հիմնված փողի  այլընտրանքային  ծախսերը  բարձր են;

       Երբ  հասարակությունը  որպես փող  օգտագործում է  որևէ իր, որը չունի արտադրության  ծախսեր կամ ծախսերը  շատ  փոքր են, ապա ավելի  շատ սահմանափակ ռեսուրսներ առկա կլինեն  ցանկալի  ապրանքների  և  ծառայությունների  արտադրության  համար: Այդ պատճառով  ժամանակակից շատ երկրներ օգտագործում են պայմանականորեն  արժեքավորված փողը, որը ունի չնչին կամ ամենևին չունի ներքին արժեք: Ինչպե՞ս կարող է պայմանականորեն  արժեքավորված փողն արժեք ունենալ: Որոշ չափով դրա արժեքը հիմնված է թողն օգտագործող  մարդկանց վստահության վթա: Մարդիկ ցանկանում են ընդունել  արժեքավորված  փողը, որովհետև  նրանք գիտեն, որ այն կարելի է  օգտագործել  իրական  ապրանքներ  և  ծառայություններ  գնելիս:Կառա- 

վարությունը  թողարկում է  պայմանականորեն  արժեքավորված  փող`  անվանելով  այն  օրինական  վճարամիջոց, ինչը  նշանակում է, որ  այն  ընդունելի է  պարտքի  վճարման  համար:

     ՓՈՂԻ ՖՈւՆԿՑԻԱՆԵՐԸ

    Փողի ֆունկցիաների  զարգացումը  առաջանում  է ապրանքային  տնտեսության և նրա հակասությունների աճով: Հետևաբար, փողի այս կամ այն ֆունկցիայի  զարգացման աստիճանը  արտացոլում  է  բուն  ապրանքային  էվոլյուցիայի տարբեր   էտապները:

    Փողի էությունը  արտահայտվում է այն ֆունկցիաներում, որը փողը  կատարում է     ապրանքային  արտադրության  և  շրջանառության  պրոցեսում: Զարգացած ապրանքային  տնտեսության  մեջ փողի ֆունկցիաների  դասակարգման  վերաբերյալ  տարբեր  տնտեսագետներ ունեն  տարբեր  մոտեցումներ: Ըստ ամերիկացի տնտեսագետներ  Փոլ  Սամուելսոնի  և  Ուիլյամ  Նորդհաուսի  փողի  ֆունկցիաներն են.

1. Հաշվարկման միավորի ֆունկցիա

2. Փոխանակման միջոցի  ֆունկցիա

3. Արժեքի  կուտակման  միջոցի ֆունկցիա

 Կեմպրել Մակկոնելը և Ստենլի Բրյուն  փողի ֆունկցիաները դասակարգել են  հետևյալ կերպ.

1. շրջանառության միջոցի ֆունկցիա

2. արժեչափի  ֆունկցիա

3. կուտակման միջոցի  ֆունկցիա

Ըստ Ս. Ֆիշերի փողի ֆունկցիաներն են.

1. փոխանակման  միջոցի  ֆունկցիա

2. արժեքի  պահպանման միջոցի  ֆունկցիա

3. վճարման հետաձգման  միջոցի  ֆունկցիա

4. արժեչափի  ֆունկցիա

     Ըստ  Ֆիշերի` փողի  կարևորագույն  հատկանիշը  փոխանակման  միջոց  ծառայելն  է, իսկ  ամենաէական  բնութագրիչը  հասարակության  կողմից  փողի  ճանաչումն է  որպես  վճարման  միջոց:

      Տնտեսագետ  Պ. Խեյնեն  արժեքի  չափի  և  ժրջանառության  միջոցի  ֆունկցիաների  կողքին  առանձնացնում  է  նաև  փողի`  որպես  իրացման  կամ  օտարման  միջոցի  ֆունկցիան:

Ըստ Կ. Մարքսի  փողի  ֆունկցիաներն  են.

1. Արժեչափի  ֆունկցիա

2. Շրջանառության  միջոցի  ֆունկցիա

3. Գանձերի  գօյացման կամ  կուտակման  միջոցի  ֆունկցիա

4. Վճարման  միջոցի  ֆունկցիա

5. Համաշղարհային  միջոցի  ֆունկցիա

1.ՓՈՂԸ` ՈՐՊԵՍ  ԱՐԺԵՉԱՓ
    Փողի  ծագումը  պայմանավորված էր  մեկ  միասնական  չափանիշի  կամ  չափման  միավորի  ընտրության  անհրաժեշտությամբ: Հանդիսանալով  որպես  չափման  միջոց կամ  էտալոն` փողը  ինքնին  դառնում է տարբեր արդյունքների  արժեքների  միջև  համամասնությունների  որոշման  կարևորագույն  չափանիշը, աըսինքն` այն կատարում էր իր  արժեքի  չափման  միջոց, բոլոր ապրանքների արժեքը չափակցվում է փողի միջոցով: Իբրև այդպիսին` փողի այդ դերակատարությունը  իրականացվում է 2  տեսանկյունից` իդեալական  և իրական: Իդեալականի բովանդակությունն այն է, որ յուրաքանչյուր  արդյունք արտադրող մինչ փոխանակությունը փողի միջոցով փորձում է գնահատել իր արդյունքի  արժեքը` ելնելով որոշակի հաշվարկներից կամ գնահատումներից, բայց այդ գնահատումները կարող է չհամապատասխանել այն իրական համամասնությանը, որը տեղի է ունենում փոխանակության ժամանակ: Այսինքն` սա նշանակում է, որ փոխանակության ժամանակ կարող է այդ նույն արդյունքը փոխանակվել մի այնպիսի արժեքով, որը չհամապատասխանի արդյունք արտադրողի նախնական գնահատումներին, այսինքն` իդեալական արժեքին:

     Տարբեր ապրանքների արժեքը համաչափելի է, քանակապես` հարաբերակցելի: Բայց փողը չէ, որ ապրանքը համաչափելի է դարձնում, այլ այն, որ դրանք բոլորը, ներառյալ նաև ոսկին, հասարակական աշխատանքի արդյունք են: Ապրանքների արժեքը ոսկով է չափվում հենց այն պատճառով, որ թե' ապրանքների, թե' ոսկու վրա ծախսված է հասարակական աշխատանք:

     Ապրանքի արժեքը արտահայտելու, այն չափելու համար ձեռքում կանխիկ փող` ոսկի, ունենալու անհրաժեշտություն չկա: Արժեքի չափի  ֆունկցիան փողը կատարում է  որպես մտովի, իդեալական փող: 

      Ապրանքի արժեքը, արտահայտված փողով, ապրանքի գինն է: Ապրանքի գինը նշանակում է ոսկու որոշակի մասսայի արժեքի համարժեքությունը որոշակի քանակի ապրանքի արժեքին: Գինը ապրանքի արժեքին համապատասխանում է միայն պահանջարկի ու առաջարկի համընկման դեպքում: Եթե դա բացակայում է, ապա անխուսափելի է գնի շեղումը արժեքից: Այսպիսով, ապրանքների գները կախված են հենց իրենց` ապրանքների արժեքից, փողի (ոսկու) արժեքից, պահանջարկի և առաջարկի հարաբերակցությունից:

      Ապրանքների արժեքը չափելու համար անհրաժեշտ է ինչ-որ քանակությամբ փող ընդունել որպես միավոր: Այդ միավորը կոչվում է գների մասշտաբ: Գների մասշտաբը մի կողմից  (յուրաքանչյուր չափման միավորի նման` երկարության կամ ծանրության) պայմանական է, իսկ մյուս կողմից` այն պետք է ընդունվի տվյալ երկրում բոլորի կողմից: Դրա համար էլ պետությունը իրավական ակտով հաստատում է այդ միավորը:

       Արժեչափի ֆունկցիան  մետաղադրամային շրջանառության ժամանակ որոշվում էր ոսկու միջոցով: Արժեքի որոշման համար որպես հիմք ընդունվում էր ոսկու որոշակի (կշռային) քանակությունը: Ոսկու քանակությունը որոշվում է նրա կշռով: Ոսկու որոշակի կշռային միավոր ընտրվում է որպես նրա մասսայի չափման միավոր:

Այդ չափման միավորը տարբեր երկրներում տարբեր է: Ապրանքների արժեքները չափակցվում էին այդ կշռային միավորներով: Այդ կշռային միավորներն ընկած են այս կամ այն երկրի փողային միավորների հիմքում: Այսպես օրինակ` Ռուսաստանում  XIX դարի վերջին ռուբլին` որպես այդ երկրի փողային միավոր, հավասարեցված էր  0,7742գ  մաքուր  ոսկու հետ: Այդ միավորը, որը սահմանում է պետությունը, հանդես է գալիս  իբրև տարբեր ապրանքների արժեքների չափակցման միջոց: 

2.ՓՈՂԸ` ՈՐՊԵՍ ՇՐՋԱՆԱՌՈւԹՅԱՆ ՄԻՋՈՑ

    Այս ֆունկցիայի բովանդակությունը կայանում է նրանում, որ բոլոր տեսակի արդյունքների առքն ու վաճառքն իրականացվում է փողի միջոցով: Առանց փողի գրեթե հնարավոր չէ իրականացնել արդյունքների փոխանակությունը: Այստեղ տեղին է նշել այն կարևոր հանգամանքը, համաձայն որի փողի` շրջանառության միջոցի ֆունկցիայի միջոցով ի հայտ են գալիս նոր խնդիրներ` կապված արդյունքների  իրացման հետ: Եթե սկզբնական շրջանում որևէ արդյունք  փոխանակվում է մեկ այլ արդյունքով, ապա այստեղ, ըստ էության, որևէ լուրջ հակասություն  չի կարող լինել (A-B): Բայց երբ փողի ի հայտ գալով փոխանակությունը  իրականացվում է միջնորդավորված ձևով` A-փող-B, ապա առաջանում է որոշակի խզվածություն  տարբեր արդյունք արտադրողների միջև: Խնդիրն այն է, որ արդյունքի վաճառքը և գնումը կարող են խախտվել ժամանակի և տարածության մեջ, այսինքն` միշտ չէ վաճառքին հաջորդում գնումը: Եթե որևէ արդյունք արտադրող իր ապրանքը վաճառում է, բայց ուրիշ ապրանք չի գնում, նշանակում է, որ ուրիշ արդյունք արտադրողներ չեն կարողանում իրականացնել իրենց ապրանքը: Փոխանակային հարաբերությունների հետագա զարգացման ընթացքում այս հանգամանքը իրեն ավելի ու ավելի է զգացնել տալիս և դառնում է տնտեսական կարևոր օրինաչափություններից մեկը, և այս առումով առաջ են քաշվում տարբեր մոտեցումներ, որոնք փորձում են փողի շրջանառության կարգավորման միջոցով կարգավորել տնտեսական համակարգը:

      Որպես շրջանառության միջոց փողը նախասկզբում հանդես էր գալիս մետաղե ձուլակտորներով: Բայց ձուլակտորներով ապրանքների փոխանակումը մի շարք դժվարություններ էր առաջացնում.

պետք է կշռել մետաղը, որոշել նրա հարգանիշը, մետաղաձույլերը կտորների բաժանել և այլն: Օբյեկտիվորեն ծագեց ձուլակտորների մեջ մետաղի բովանդակությունը հեղինակավոր կերպով վավերացնելու անհրաժեշտություն: Դրամը հենց իրենից ներկայացնում է սահմանված ձևի ձուլակտոր, որը ըստ կշռի ու հարգանիշի պարունակում է որոշ քանակությամբ մետաղ, և դա դրամի վրա վավերացված է պետության հատուկ դրոշմով:

      Փողը շրջանառության միջոցի ֆունկցիան կատարում է անցողիկ կերպով: Սպասարկելով մեկ ապրանքային գործարք` այնուհետև նա սպասարկում է հաջորդ գործարքը և այլն: Այդ ֆունկցիաի անցողիկ լինելը թույլ է տալիս լիարժեք փողը փոխարինել նրա արտահայտիչներով` թերարժեք փողով (օրինակ` պղնձի) կամ արժեքի թղթանիշներով: Ոսկեդրամի շրջանառության պրակտիկան ցույց է տվել, որ անընդհատ շրջանառության հետևանքով դրամները մաշվում են, կորցնում իրենց մասսայի մի մասը և վերածվում ոչ լիարժեք փողի: 

3.ՓՈՂԸ` ՈՐՊԵՍ ՎՃԱՐՄԱՆ ՄԻՋՈՑ
    Փոխանակային հարաբերությունների զարգացումը ի հայտ է բերում այն օրինաչափությունը, համաձայն որի ժամանակի և տարածության մեջ արդյունքների արտադրությունը, բաշխումը, փոխանակությունը և սպառումը, իրար չեն համապատասխանում: Այդ անհամապատասխանությունը լուրջ դժվարություններ է ստեղծում արտադրությունը ապահովելու տեսանկյունից: Քանի որ բոլոր տեսակի գործարքները իրականացվում են փողի միջոցով, ուստի վերը նշված անհամապատասխանությունը առաջ է բերում վճարման դժվարություն: Խնդիրն այն է, որ արդյունքը արտադրվելուց հետո անմիջապես չի իրացվում, այսինքն` փողի չի վերածվում, բայց նրա սեփականատերը ինչպես արտադրական, այնպես էլ անձնական կարիքների բավարարման համար պետք է կատարի բազմաթիվ գնումներ, ինչը պետք է իրականացնի փողի միջոցով, որը կարող է ունենալ որոշակի ժամանակից հետո: Որպեսզի հաղթահարվի այդ դժվարությունը, ի հայտ է գալիս փողի կարևորագույն ֆունկցիաներից մեկը` վճարման միջոցի ֆունկցիան: Վճարման հետաձգումով իրականացվող առքն ու վաճառքը իրենից ներկայացնում է վճարման միջոցի ֆունկցիան:

     Երբ ապրանքները ծախվում են վճարման  հետաձգումով, փողը գները որոշելիս գործում է իդեալապես` իբրև արժեչափ, բայց շրջանառության միջոցի դեր չի կատարում: Գնորդները ապրանքների համար փող վճարում են միայն վճարման ժամկետը հասնելու միայն որոշ ժամանակ անց: Վճարման միջոցի ֆունկցիան արտացոլում է մարդկանց միջև արտադրական և առևտրական կապերի հետագա զարգացումը: Այս ճանապարհով ի հայտ է գալիս տնտեսական հարաբերությունների մի նոր ձև, որը կոչվեց փոխադարձ պարտքայի հարաբերություններ: Փողի` որպես վճարման միջոցի, ֆունկցիայի հիմքի վրա են ձևավորվել ամբողջ վարկային հարաբերությունները, որոնց նախնական փուլը մուրհակային շրջանառությունն է եղել:

     Մուրհակը մեկ անձի կողմից մյուսին տրվող պարտքն է` այնտեղ նշված ժամկետում պարտքը վերադարձնելու պայմանով: Սա նշանակում է, որ մուրհակը պետք է ունենա  նաև իրավական ուժ, որպեսզի ապահովի տարբեր սուբյեկտների պարտավորությունների կատարումը միմյանց նկատմամբ: Քանի որ մուրհակներն ունեն սահմանափակ շրջանառության հնարավորություն, հետագայում դրանք փոխարինվում են բանկնոտներով: Բանկնոտը այն մուրհակն է, որը արտահայտում է բանկի և որևէ անձի կամ տնտեսավորող սուբյեկտի միջև գոյություն ունեցող պարտքային պարտավորությունը: Նման դեր ունի նաև չեկը: Չեկը ավանդատիրոջ կողմից գրված հրամանն է բանկին` իր հաշվին չեկում նշված անձնավորությանը փող տալու մասին:

      Փողի` որպես վճարման միջոցի, գործողությունը չի սահմանափակվում ապրանքային շրջանառության ոլորտի սահմաններում: Վճարման միջոցի ֆունկցիան փողը կատարոմ է նաև ռենտայի, հարկերի վճարման դեպքում: Փողի` որպես վճարման միջոցի կիրառման ասպարեզը զգալիորեն ընդարձակվում է վարկի և վարկային սիստեմի զարգացման կապակցությամբ, որոնք միաժամանակ սահմանափակում են փողի` որպես շրջանառության  միջոցի կիրառումը: Զարգացած կապիտալիզմի  պայմաններում փողը հանդես է գալիս որպես վճարման միջոց, իսկ որպես շրջանառության միջոց փողը գործում է գլխավորապես մանր առևտրի շրջանում: 

      Վարկային հարաբերությունների և փողի` որպես վճարման միջոցի, ֆունկցիայի զարգացումը հանգեցնում է վարկային փողի առաջանալուն: Դա նշանակում է, որ ապրանքը վաճառվում է վարկով: Վաճառողը դառնում է վարկատու, իսկ գնորդը` պարտատեր: Պարտքը հատուցելու համար պետք է անհրաժեշտ քանակությամբ փող կուտակել: Այդ դեպքում այդ փողը ծառայում է որպես վճարման միջոց: Այսպես օրինակ` գյուղատնտեսության մեջ բերքը հավաքվում է տարին մեկ անգամ, բայց գյուղացուն ապրանքներ են պետք ամբողջ տարվա ընթացքում: Առանց վաճառքի վարկային ձևի նա այդ ապրանքը չէր կարող ձեռք բերել, իսկ ապրանքատերերը կզրկվեին դրանք վաճառելու հնարավորությունից: Ապրանքային շրջանառությունը խիստ կբարդանար, կդանդաղեր: Փողի` որպես վճարելամիջոցի ֆունկցիան թույլ է տալիս նման տիպի դժվարությունները հաղթահարել և դրանով իսկ արագացնել տնտեսական շրջանառությունը:

     Այսպիսով, և' մուրհակը, և' բանկնոտը, և' չեկը, և' վարկը փողի տեսակներն են, որոնք առաջ են եկել նրա վճարման միջոցի ֆունկցիայից: Բայց այստեղ, բնականաբար, առաջանում է այն հարցը, թե ինչպես են ձևավորվում փողային տարբեր ձևերի առաջացման պայմանները: Օրինակ` վարկերի կամ չեկերի ի հայտ գալու տնտեսական հիմքն այն է, որ մի շարք ապրանքարտադրողներ ունեն ազատ դրամական միջոցներ, որոնք կարող են տրամադրել վերադարձելիության պայմանով: Ազատ դրամական միջոցների ի հայտ գալը նշանակում է, որ վաճառքից ստացված դրամական գումարը կարելի է ժամանակավորապես պահպանել` հետագայում օգտագործելու պայմանով: Գումարը, կախված տնտեսավորող սուբյեկտի նախասիրությունից, կարող է կուտակվել` հետագայում այլ նպատակներով ծախսելու համար: Այդ հատկությունը, որը հնարավորություն է տալիս փողի որոշակյի քանակություն պահպանել կամ կուտակել հետագա նպատակների իրագործման համար, իրենից ներկայացում է փողի չորրորդ` կուտակման միջոցի ֆունկցիան:

4.ՓՈՂԸ` ՈՐՊԵՍ ԳԱՆՁԵՐԻ ԳՈՅԱՑՄԱՆ ԿԱՄ ԿՈՒՏԱԿՄԱՆ  ՄԻՋՈՑ  

     Տնտեսական իրավիճակից կախված` ժամանակ առ ժամանակ փողի որոշակի քանակություն  դադարում է շրջանառություն կատարելուց և մնում է անշարժ: Այս դեպքում փողը սկսում է կատարել նոր ֆունկցիա` գանձերի գոյացման միջոցի ֆունկցիա: 

     Ապրանքային արտադրության տարերային  զարգացումը առաջացնում է փողի կոտակման օբյեկտիվ անհրաժեշտություն: Շուկայի պատահականություններից  ապահովագրելու համար յուրաքանչյուր ապրանքարտադրող պետք է իրեն ապահովի փողի որոշ ռեզերվ և հնարավորություն ունենա ուրիշ ապրանքներ գնել` անկախ այն բանից, թե կհաջողվի արդյոք իրացնել սեփական ապրանքները: Վաճառական և վաշխառուական կապիտալի զարգացման հետևանքով փող պահելու ձգտումը, աստիճանաբար, որոշ չափով դառնում է ինքնանպատակ գործ: 

     Բնամթերային  տնտեսության քայքայման ու ապրանքային  հարաբերությունների զարգացման համեմատ փողը ավելի ու ավելի է իրեն դրսևորում որպես հասարակական հարստության մարմնացում: Բնամթերային տնտեսության պայմաններում հարստության կուտակումը իրականացվում է արդյունքների կուտակման ձևով: Ապրանքների արտադրության զարգացումը առաջացնում է հարաբերության կուտակման այլ ձև` փողի կուտակման ձև: Անսահմանափակ քանակությամբ ապրանքներ չի կարելի պահել, մինչդեռ փողային ապրանքը համընդհանուր հարստոթյան դեր կատարելով` միշտ կարող է կատարել իր ֆունկցիան: 

      Գանձագոյացման ֆունկցիան կարող են կատարել ոչ միայն ոսկե դրամները, այլև հենց փողային նյութը` նրա անմիջական բնամթերային ձևով. Ոսկե ձուլակտորները, ոսկուց պատրաստված բանվածքները:

      Կուտակման միջոցի ֆունկցիան  կարևոր է դրամաշրջանառությունը արդյունավետ իրականացնելու տեսանկյունից: Այսպես, ապրանքների արտադրության նվազելու և ապրանքաշրջանառությունից կրճատվելու դեպքում ոսկու մի մասը շրջանառությունից դուրս է մղվում և փոխարկվում գանձի: Իսկ երբ արտադրությունը ընդլայնվում է, ապրանքաշրջանառությունը աճում է, այդ ոսկին նորից շրջանառության մեջ է մտնում:

      Սակայն  փողի` որպես կուտակման օգտագործումը որոշ թերություններ ունի.

1. Փողը պահելու շատ մեթոդներ տոկոսային եկամուտ չեն ապահովում:

2. Ինֆլյացիայի դեպքում փողի գնողականությունն ընկնում է` առաջացնելով ծախսի որոշակի կորուստներ նրանց համար, ովքեր իրենց հարստությունը պահում են փողի տեսքով:

  Այնուամենայնիվ, փողն ունի այն առավելությունը, որ հանդիսանում է կատարելապես լիկվիդային ակտիվ: Այն գործարքային ցածր ծախսով և առանց անվանական արժեքի կորստի կարող է  հեշտությամբ և արագ ձևափոխվել այլ ապրանքների: Քանի որ անորոշ ապագայում  կարող է հեշտությամբ ապահովել առձեռն  գնողականություն, շատ մարդիկ իրենց հարստության մի մասը պահում են փողի տեսքով:

5. ՀԱՄԱՇԽԱՐՀԱՅԻՆ ՓՈՂ

   Տնտեսական կապերի խորացման հետևանքով առաջանում է փողի շրջանառության անհրաժեշտություն` միջազգային մասշտաբով: Համապատասխանաբար, փողը սկսում է ծառայել միջազգային առևտրին, այսինքն` հանդես է գալիս որպես համաշխարհային փող: Պետք է նշել, որ փողի այդպիսի դերակատարությունը նրա բնույթը չի փոխում, այլ պարզապես մեծացնում է նրա  շրջանառության մասշտաբները (կատարում է վերը նշված բոլոր 4 ֆունկցիաները):

     Փողի այս ֆունկցիան ի հայտ եկավ նախակապիտալիստական ֆորմացիաների ժամանակ, բայց ամբողջական զարգացում ստացավ համաշխարհային շուկայի ստեղծման հետ: Այդ շուկայում փողերը դեն էին նետում  այսպես կոչված, <<ազգային համազգեստները>>, այսինքն` հանդես էին գալիս ոսկու ձուլակտորների ձևով (995 հարգանիշի): 1867թ.-ին Փարիզյան համաձայնագրով համաշխարհային փողի միակ ձևը համարվեց ոսկին:

     Համաշխարհային փողն ունի եռակի նշանակություն և ծառայում է որպես.

ա) Համընդհանուր վճարման միջոց

բ)  Համընդհանուր գնողականության միջոց

գ)  Հասարակական հարստության նյութականացում 

    Որպես միջազգային վճարման միջոց` փողը հանդես է գալիս միջազգային` հիմնականում վճարային հաշվեկշիռը հաշվարկելիս: 

    Որպես միջազգային գնողունակության միջոց` փողն օգտագործվում է արտասահմանում ապրանքների անմիջական գնման և նրանց կանխիկ վճարման ժամանակ: 

    Որպես հասարակական հարստության նյութականացում փողը հանդիսանում է ռազմատուգանքի, ռեպարացիայի ձևով մի երկրից մյուսը ազգային հարստության փոխանցման կամ փոխառությունների տրամադրման միջոց:

     Համաշխարհային առևտրի և վարկային հարաբերությունների զարգացման շնորհիվ այն երկրի արժույթը, որն ունի բարձր տեսակարար կշիռ այդ առևտրում և զգալի վարկեր է հատկացնում ուրիշ երկրներին, որոշ առավելություններ է ստանում, քանի որ երկրների միջև հաշվարկումները կատարվում են հենց այն երկրի արժույթով, որը որոշ մոնոպոլիա  ունի  համաշխարհային վճարային շրջանառության մեջ: Քանի որ համաշխարհային փողը, ըստ իր բուն էության պետք է հանդես գա անմիջապես իբրև ոսկի, ապա որպես համաշխարհային փող կարող է ծառայել միայն այնպիսի արժույթը, որն ազատորեն փոխարկվում է ոսկու, և միայն այն երկրինը, որը ընդունակ է ուրիշ երկրներին իր պարտքը վճարել: 

     20-րդ դարում համաշխարհային կապերի ինտեսիֆիկացիան ընդլայնեց շրջանառության վարկային միջոցների ներդրումը միջազգային շրջանառության մեջ (մուրհակ, չեկ և այլն): 1930թ.-ին Ժնևում ստորագրվեց Միջազգային պայմանագիր` փոխադրական և հասարակ մուրհակի մասին, իսկ 1931թ.-ին ստորագրվեց չեկերի թողարկման, շրջանառության վճարման կարգավորման մասին Միջազգային  պայմանագիր:

    Միջազգային շրջանառության մեջ մուրհակների և չեկերի օգտագործման առանձնահատկությունը կայանում է նրանում, որ նրանք չեն կատարում վերջնական վճարման միջոցի դեր, ինչպես ոսկին: Դրա համար էլ միջազգային շրջանառությունից «դեղին» մետաղի դուրս մղումը, երբ դադարեց գործել «ոսկյա կետերի» տարերային մեխանիզմը (երբ առժույթի կորուստը կարող էր շեղվել ոսկու համարժեքությունից փոքր մեծությամբ, այսինքն` մինչև «ոսկու կետերը», որը որոշվում է ոսկու փոխադրման արժեքով, հակառակ դեպքում շահավետ է ոսկու արտահանումը կամ ներմուծումը):

    Քանի որ համաշխարհային թղթադրամներ չկային, ոսկու տեղը զբաղեցրին առաջատար ազգային թղթադրամները, գլխավորապես` անգլիական ֆունտ ստեռլինգը, ամերիկյան դոլլարը: Այս նպատակով օգտագործվեցին միջազգային համաձայնագրեր, արժութային  դաշինքներ  և արժութային քլիրինգներ:

    Հարկ է նշել, որ առաջինը միայն Մեծ  Բրիտանիան, սկսած 1816թ.-ից, պաշտոնապես ընդունեց ոսկու ստանդարտը, որը ենթադրում էր բրիտանական 1 ֆունտին համարժեք մետաղադրամի դրամահատում: Պատմաբանների կարծիքով ոսկու միջազգային ստանդարտի մուտքը 19-րդ դարի II կեսին նշանակալից հայտնագործություններից մեկն է, որ մի շարք երկրների կենտրոնական բանկերին թույլ տվեց պահուստների որոշ մասը պահել ոսկով, ինչը, հիմնականում էմիսիոն բանկերի համար, թողարկվող արժեթղթերի երաշխիք էր: Ընդ որում, ոսկու ստանդարտի հիմնական սկզբունքները եղել են ազգային արժույթի նկատմամբ ոսկու պարունակության սահմանումը, ոսկու գնի ամրագրումը, շրջանառության մեջ եղած թղթադրամների և ոսկու պաշտոնական պաշարների խիստ համապատասխանեցու-մը, ոսկու ազատ դրամահատումը, արտահանումը ու ներմուծումը, ինչպես նաև թղթադրամների հետ ոսկու ազատ փոխանակումը թե' ներքին, և թե' արտաքին շուկայում:

    Միաժամանակ, վերոնշյալ ժամանակահատվածը նշանակալի է դարձել նաև Մեծ Բրիտանիաում ոսկու ձուլակտորների պատրաստմամբ և մետաղադրամներից վերջինների տարանջատմամբ: Անգլիայի բանկի կողմից ոսկու ձուլակտորների ցանկի ընդլայնումը, որն ամրապնդվեց ողջ աշխարհում պաշտոնապես հաստատված ձուլակտորների ընդունումը, կարևոր քայլ էր աստիճանաբար աճող միջազգային վճարումները ոսկով իրականացնելու տեսանկյունից: «Ոսկու ստանդարտը» իրականում գործել է մինչև 1922թ.-ն, սակայն տնտեսագիտական գրականության մեջ ոսկու ստանդարտ են համարվում նաև «ոսկու դևիզային» և «ոսկու արժութային» ստանդարտները, քանի որ վերջինների հիմքում նույնպես ընկած է ոսկու` համաշխարհային փողի ֆոււնկցիան:

     Առաջին միջազգային պայմանագիրը ստորագրվեց 1922թ.-ին Գենուայում, Ազգերի լիգայի կազմակերպած համաժողովի ընթացքում, որտեղ որոշվեց ոսկին օգտագործել որպես արտարժութային  միջոցների հաշվեկշռի կարգավորման միջոց(Ոսկու դևիզային ստանդարտ), այսինքն` աղքատ և փոքր երկրների կենտրոնական բանկերի  պահուստներն ամբողջությամբ կամ մասամբ պետք է արտահայտված լինեին բրիտանական ֆունտով կամ ԱՄՆ դոլլարով, որոնք ազատ ոսկով փոխարկելի էին:

     Բայց ոսկու ստանդարտի գործառնության ավարտից հետո, ոսկու եվրոպական  շուկայում հաջորդ 5 տարիների ընթացքում արձանագրվել  է թե' բանկերի, և թե' մասնավոր հատվածի կողմից ոսկու նկատմամբ բավական մեծ պահանջարկ, ինչը պայմանավորված էր քաղաքական լարվածության հետևանքով երկրների ազգային արժույթների արժեզրկման մտավախությամբ:

     1944թ.-ին Նյու Հեմփշիր նահանգի Բրետտոն Վուդ քաղաքում խոշորագույն 44 երկրների միջև պայմանագիր կնքվեց դրամական միավորների փոխարժեքների կայունացման, ինչպես նաև արժութային  ստանդարտի ընդունման մասին. Ինչի արդյունքում ստեղծվեց կայուն, ամրագրված փոխարժեքների համակարգ, ոսկին դուրս մղվեց  միջազգային հաշվարկների բնագավառից և իր նշանակությունը պահպանեց որպես բարձր իրացվելի ակտիվ միայն, միաժամանակ սահմանվեց ոսկու պաշտոնական գինը, ըստ որի ԱՄՆ 35 դոլլարը հավասարեցվեց 1 ունցիայի (1 ունցիան = 31,1 գրամ):

    1971թ.-ից դադարեցվեց դոլլարի ազատ փոխանակումը ոսկու հետ և դրանով իսկ ավարտվեց Բրետտոն վուդյան արժութային համակարգը:

     Նպատակ ունենալով բարձրացնել միջազգային իրացվելիությունը և ազգային արժեքների փոխանակումը միջազգային արժութային հիմնադրամի ղեկավարող Խորհուրդը հաստատեց նոր տեսակի լիկվիդային միջոցների` փոխառության հատուկ իրավունքների (специальных прав заимствования- Special Drowing Rights- SDR) ստեղծման պլանը:

      SDR-ը Միջազգային արժութային հիմնադրամի(ՄԱՀ) կողմից թողարկված վճարային միջոցը, որը նախատեսված է վճարային հաշվեկշռի հետմնացորդի կարգավորման, պետական պահուստների և Միջազգային արժութային հիմնադրամի կողմից հաշվարկների լրացմամնան, ազգային արժույթների համեմատության համար:

    Համաձայն ՄԱՀ-ի անդամ-երկրների 1976թ.-ին Քինգարոնի (Ջամայկա) պայմանագրի` ձախողված Բրետտոն-Վուդյան համակարգի տեղը ստեղծվեց Ջամայկայի արժութային համակարգը, որի կենտրոնում գտնվում էր միջազգային հաշվարկային արժութային միավորը` SDR-ը:

     Սկզբնականորեն, 1970թ.-ին, SDR-ի միավորի  համար ընդունված էր կայուն ֆիքսած ոսկե պարունակություն` 0,88671 գրամ մաքուր ոսկի: Սակայն դոլլարի 2 արժեզրկումից հետո (1971 և 1973թ.թ.) և 1974թ.-ի Հուլիսի 1-ից «լողացող» արժութային կուրսերի մուտքի գործելուց հետո միավոր SDR-ի արժեքը սկսեց որոշվել ըստ «արժութային զամբյուղի» այսինքն` ըստ 16 առաջատար կապիտալիստական երկրների արժույթի կուրսի միջին բարձրացման, որոնց ներքին առևտրի բաժնը կազմում էր համաշխարհային  առևտրի ծավալի 16-ից ոչ պակաս 1991թ.-ի Հունվարի 1-ից «արժութային զամբյուղում» արժույթների թիվը կրճատվեց մինչև 5-ը, որից հետո նրա կազմը վերանայվում էր 5 տարին մեկ:

      Այսպես` 1991թ.-ի Հունվարի 1-ից սկսեց գործել SDR-ի «արժութային զամբյուղը», որի մեջ նախատեսված էին հետևյալ արժույթների բաժինները. ԱՄՆ դոլլար-40%, գերմանական մարկ- 21%, ճապոնական իեն- 17%,ֆրանսիական ֆրանկ և անգլիական ֆունտ ստեռլինգ-յուրաքանչյուրը 11%: SDR-ի մեկ միավորը հավասար էր ԱՄՆ 1,386 դոլլարին:

      1976թ.-ի  մարտին մտցվեց  նոր ռեգիոնալ միջազգային հաշվային միավոր` ECU (Europan Currency Unit), որն օգտագործվում էր Եվրոպական արժութային համակարգի անդամ-երկրների կողմից: Ի տարբերություն SDR-ի, որոնք չունեն իրական երաշխիք, ECU-ի թողարկումը կիսով չափ ապահովված էր ոսկով և ԱՄՆ դոլլարով (ԵԱՀ-ի մասնակից-երկրների ոսկու պաշտոնական պաշարների  20%-ի միացման հաշվին) և կիսով չափ` ազգային արժույթներով: ECU-ի արժեքը որոշվում է Եվրոմիության մասնակից-երկրների «արժութային զամբյուղի» մեթոդով: Յուրաքանչյուր արժույթի տեսակարար կշիռը «զամբյուղում» կախված է Եվրոպական արժութային ինստիտուտում և փոխադարձ ապրանքաշրջանառությունում Եվրոմիության  ՀՆԱ-ի մեջ տվյալ երկրի բաժնից: Դրա հետ կապված ամենամեծ բաժինը ընկնում է գերմանական մարկին-30,1%, ֆրանսիական ֆրանկին-19,0, անգլիական ֆունտ ստեռլինգին-13,0, բելգիական ֆրանկին-7,6, իսպանական պեսսետին-5,3 և այլ միավորներին` 5,45:

     ECU-ին փոխարինելու եկավ եվրոն:

    ԵՎՐՈ

    1998թ.-ի (2-3) մայիսին կայացած Եվրոպական Խորհրդի որոշման համաձայն1999թ.-ի հունվարի 1-ից 11 երկրներ(Ավստրիա, Բելգիա, Գերմանիա, Իռլանդիա, Իտալիա, Լյուքսեմբուրգ, Նիդեռլանդներ, Պորտուգալիա, Ֆինլանդիա և Ֆրանսիա) մտան Եվրոպական արժութային խորհուրդ: Մեծ Բրիտանիան, Դանիան և Շվեդիան, որոնք Եվրոմիություն մտան ________________ պայմանագրից հետո (1992թ.-ի փետրվարի7-ին), որոշում ընդունեցին դեռ չընդգրկվել  Արժութային միության մեջ, իսկ Հունաստանին ընդհանրապես չէր թույլատրվում մտնել Եվրոպական արժութային միության մեջ: Այսպիսով, 7 տարի բուռն վիճաբանությունների և լարված նախապատրաստական աշխատանքներից հետո Եվրոպական արժութային միությունը վերջապես իրականություն դարձավ:

     1999թ.-ի հունվարի 1-ից Եվրոպական արժութային միության անդամ-երկրները մտցրեցին միասնական արժույթը` եվրոն: Ձևավորվել և գործում է Կենտրոնական բանկերի Եվրոպական համակարգ` Եվրոպական Կենտրոնական բանկի ղեկավարությամբ:  Այդ համակարգի ֆունկցիաներն են.

- անկանխիկ հաշվարկների կարգավորումը 

- Եվրոպական արժութային միության անդամ-երկրների միջազգային ռեզերվների ղեկավարումը, թղթադրամների և մետաղադրամների թողարկումը:

Այդ պահից դրամավարկային և արժութային քաղաքականության իրագործման ֆունկցիաները ազգային կենտրոնական բանկերից փոխանցվեցին Եվրոպական Կ.Բ.-ին: Այդ պատճառով էլ Եվրոպական Կ.Բ.-ի խնդիրը դարձավ նոր Եվրոպական արժույթի կայունության ապահովումը:

     Եվրոյի  մտցման համար սահմանված էր անցումային ժամանակաշրջան, որը տևեց մինչև 2002թ.-ի հունվարի 31-ը: 2002թ-ի հուլիսի 1-ից նախկին ազգային արժույթները կհանվեն շրջանառությունից և եվրոն կդառնա Եվրոպական արժութային միության անդամ-երկրների միակ արժույթը:

     Միակ արժույթը, որը դադարեց գոյություն ունենալուց եվրոյի ի հայտ գալու արդյունքում, հանդիսացավ   ECU-ն,   այն   փոխարինվեց եվրոյով հետևյալ կուրսով` 1 ECU=1եվրո:

     Իհարկե, եվրովալյուտայի մուտքը  մեծ ազդեցություն կունենա միջազգային հաշվարկների համակարգի վրա, հատկապես Եվրոպական արժութային միության անդամ-երկրներում. կմեծանա  մրցակցությունը եվրոպական բանկերի միջև և կառաջանան միջազգային հաշվարկների նոր համակարգեր: Անցումը միասնական արժույթին իր հետ բերում է մի շարք խորը փոփոխություններ ֆինանսական շուկաներում.1)կտրուկ կրճատվում են արժութային ռիսկերը,2) արագացվում են ֆոնդային շուկաների ինտեգրացիայի պրոցեսները,3) մեծանում են դրամական շուկաների «տարողունակությունը» ու «թափանցիկությունը», որը վարկային ռեսուրսները դարձնում է ավելի մատչելի,4) ուժեղանում է վարկային ռիսկերի փոքրացման միտումը:

     Համաշխարհային արժութային համակարգում բոլոր փոփոխությունների ամբողջական ավարտման և նոր հավասարակշռության ձեռք բերման համար կպահանջվի ժամանակ: Բայց ինչպես էլ որ չզարգանային իրադարձությունները, եվրոյի ի հայտ գալը նշանավորվում է համաշխարհային արժութային համակարգի որակական փոփոխություններով. վերջին կես դարի ընթացքում առաջին անգամ արժութային շուկաներում հայտնվում է ամերիկյան դոլլարի իրական այլընտրանքը:

     2002թ.-ի հունվարի 1-ից արդեն Եվրոմիության 12 երկրներում(միացել էր նաև Վատիկանը) կանխիկ հաշվարկները կատարվում են եվրոյով: Հունվարի արդեն II շա-

բաթավերջին դրանք հասան 90%-ի: Առաջատրների թվում են Իռլանդիան և Նիդեռլանդները, ուր եվրոն գրեթե լիովին դուրս է մղել ազգային արժույթները:

     Եվրահանձնաժողովի նախագահ Ռոմանո Պրոդին հայտարարել է, որ անցումը եվրոյին փաստորեն ավարտված է, այն կայացել է և անշրջելի է:

      Եվրոպայի 12 երկրների նոր դրամին անցման վիթխարի և աննախադեպ գործողությունն անցել է ավելի հաջող և ավելի կարճ ժամկետներում, քան կարող էին ենրադրել կազմակերպիչները` կառավարություններն ու Եվրոպայի Կ.Բ.-ը:

      Եվրոն կոչված է կատարել Եվրոմիության երկրների հետագա և խորացված ինտեգրացման  արագացուցչի դեր: Եվրոն նաև կարագացնի իր գոտու երկրների տնտեսությունների կառուցվածքային բարեփոխումները և ապագայում թերևս կկարողանա ապահովագրել արտաքին ֆինանսա-տնտեսական ցնցումներից: Իսկ դրա համար անհրաժեշտ է ոչ միայն միասնական ֆինանսական համակարգ, այլև մշակված միասնական և ընդհանուր տնտեսական քաղաքականություն :

3. ՓՈՂԻ  ԲՆՈՒՅԹԻ  ԿԵՐՊԱՐԱՆԱՓՈԽՈՒԹՅՈՒՆԸ  ԵՎ  ՆՐԱ  ԷՎՈԼՅՈՒՑԻԱՆ
Ինչպես  հայտնի  է`  փոխանակային   հարաբերությունների   զարգացման  որոշակի  փուլում   կամա    թե  ակամա  անհրաժեշտություն  է  առաջանում   ի  հայտ   բերելու  միասնական  հաշվարկային    կամ  չափման  միավոր, որի  միջոցով   ավելի   արդյունավետորեն    է  իրականացվում  տնտեսավարող  սուբյեկտների  միջև  գոյություն  ունեցող  բազմաբնույթ  տնտեսական  փոխհարաբերությունները: Իբրև  այդպիսի   հաշվարկային  միավոր  և  միևնույն   ժամանակ  վճարման  միջոց   հանդիսացավ   այս  կամ  այն  նյութաիրային  բովանդակություն   ունեցող  արժեքը, որը  հետագայում   ընդհատվեց  և  դարձավ  բոլորի  կողմից  ընդունելի`  հանձինս  ոսկու  կամ  արծաթի: Այլ  խոսքով`  ոսկին  դարձավ  այն  չափման  միավորը  կամ  էտալոնը, որի  միջոցով  չափակցվում   էին  տարբեր  սպառողական  արժեք  ունեցող  բարիքների  փոխանակային   հարաբերակցությունը: դա, փաստորեն, փողն   է, որը  հանդես  եկավ  ոսկու  ձևով: Այս  հանգամանքը  օբյեկտիվորեն   ձևավորեց  այն   տեսակետը, համաձայն  որի  փողն   ունի  նյութաիրային  բովանդակություն, սակայն  տնտեսական  արդյունավետության  պահանջներից  ելնելով, փողը   աստիճանաբար  կերպափոխվում  է  և  ձեռք  բերում  նոր  դրսևորումներ, որոնք  աստիճանաբար  փոխում  են  նաև  փողի  բնույթի  վերաբերյալ  պատկերացումները:

    Փողի  էության  և  ծագման, ֆունկցիաների   բացահայտման   ընթացքը  վերջին  հաշվով  հանգում  է  նրա  ոսկյա  ստանդարտին  կամ, ինչպես  տնտեսագիտական  գրականության  մեջ  է  նշվում, մետաղադրամային  շրջանառության:

    Դրամաշրջանառության   մետաղադրամային  համակարգը  ձևավորվել  է  շուկայական  տնտեսության  զարգացման  վաղ  շրջանում: Սկզբնապես  շրաջանառության   մեջ  են  գտնվել  2  ազնիվ   մետաղներից`  ոսկուց  և  արծաթից  պատրաստված, ապա`  միայն  ոսկե  մետաղադրամներ: հարկ  է  նշել, որ  մետաղադրամային  շրջանառությունը  ապահովել  է  արժույթների  ազատ  փոխարկելիությույն  և  փոխարժեքների  կայունություն, քանի  որ  այդ  դեպքում  սահմանվել  է`  ելնելով  ոսկու  պարունակությունից:

    Մինչև  1850 թվականը, թեև  ոչ  բոլոր  երկրներն  են  ոսկի   դրամահատել, այն  արդեն  սկսել  էր  հանդես  գալ  ոչ  միայն  իբրև  թանկարժեք  մետաղ  և  մի  շարք  երկրներում  շրջանառվում  էր  նաև  որպես  վճարման  միջոց: Սակայն  ոսկու  շրջանառությունը  աստիճանաբար  դառնում  է  ոչ  արդյունավետ  գործարքների  համապատասխան  արագությունը  ապահովելու  տեսանկյունից: Այդ  պատճառով, բնականաբար, անհրաժեշտություն  առաջացավ  անցում  կատարել  դրամաշրջանության  նոր  մակարդակի:

    Որպես  նախնական  դրսևորու`  հանդես  եկավ   մուրհակը, որը  նույնպես  սկսեց  կատարել  շրջանառության  ֆունկցիա: Խնդիրն  այն  է, որ  ժամանակին  և  տարածության  մեջ  տնտեսական  գործունեության  տարբեր  փուլերը  իրար  չեն  համապատասխանում: Այդ  իսկ  պատճառով  տնտեսական  գործունեության  անընդհատության  և  միևնույն  ժամանակ  տնտեսական  արդյունավետության  պահանջներից  ելնելով`  օբյեկտիվորեն  ի  հայտ  է  գալիս  տնտեսական   փոխհարաբերությունների  մի  նոր  ձև`  փոխադարձ  պարտքային  պարտավորություններ: Այս  հիմքի  վրա  էլ  ձևավորվում  է  մուրհակային   շրջանառությունը:

      Հետագայում   մուրհակը  դարձավ  այն  գործիքը  կամ  միջոցը, որը  սկսեց  շրջանառություն  կատարել   և  փաստորեն  հանդես   գալ   որպես  փողի   տարատեսակ, որովհետև  որևէ  անձ  կամ  տնտեսվաող  սուբյեկտ  իր  համապատասխան  պարտքային   վճարումները  կարող  է  կատարել  մուրհակով: Պարզվեց, որ  մուրհակային  շրջանառությունն  ունի  նեղ  շրջանակներ, և  այս  տեսանկյունից  չի  կարող  ապահովել  այն  արդյունավետությունը, որը  բխում  է   տնտեսական   գործունեության  պահանջներից: Աստիճանաբար    փոխադարձ  պարտքային   պարտավորությունների   հանգամանքը  դառնում  է  կայուն  հարաբերությունների  ձև, որը, բնականաբար, ստեղծում  է  այլ  կառույցի  ձևավորման  անհրաժեշտություն, որի  միջոցով  ավելի   արդյունավետորեն  է  իրականացվում  փոխադարձ   պարտքային  հարաբերությունները: Որպես  այդպիսի  օղակ  հանդիսացան  բանկերը: Բանկերի   միջոցով   փոխադարձ  պարտքային  պարտավորությունները  սկսեցին  կարգավորվել  ավելի  կենտրոնացված   ձևով, և  որը   նպաստեց  նման  փոխհարաբերությունների  իրականացման  արդյունավետության  բարձրացմանը: Տվյալ  դեպքում  մուրհակային   շրջանառության  կարգավորումը  իրականացվում  էր  բանկերի  միջոցով, և   փոխադարձ  պարտքային  պարտավորությունների  արձանագրումը  կատարվում  էր  բանկնոտների   ձևով: Այսինքն`  յուրաքանչյուր  անձ  իր  բանկնոտի  դիմաց  կարող  էր  բանկից  ստանալ  համապատասխան  իր  փողը`  ոսկու  ձևով: Բանկնոտային  շրջանառությունը  մեծ  չափով  նպաստեց   ոչ  միայն  փոխադարձ  պարտքային  պարտավորությունների  արդյունավետ  իրականացմանը, այլ  նաև  նորաստեղծ  դրամաշրջանառության  հետագա  կարգավորմանը:

      20-րդ  դարի  սկզբին  բանկնոտային   շրջանառությունը  աստիճանաբար  փոխարինվեց   թղթադրամային  շրջանառության: Ի   տարբերություն   բանկնոտի`  թղթադրամը  կարող  էր   ապահովված  չլիներ   ոսկով  և  ներկայացնում  էր  ոչ  թե  բանկի, այլ  պետության   պարտավորություն: Թղթադրամային  շրջանառության   ձևավորումը  զգալիորեն   կապված  էր  1914  թվականի   Առաջին  աշխարհամարտի   տարիներին  թղթադրամների   զանգվածային էմիսիայի հետ, որի  միջոցով  ֆինանսավորվում  էր  պետական   բյուջեի  ճեղքվածքը:

      Այս  պայմաններում  սկսվեց  ոսկու  ստանդարտի   քայքայումը, այսինքն`  առանձին  երկրներ   ստիպված  էին  հրաժարվել  ազգային  դրամական    միավորները  ոսկու  հետ  փոխանակելուց, ինչի  արդյունքում  դրամական  միավորի  ոսկու  պարունակությունը  սկսել  էր  կորցնել  նշանակությունը: Նշենք, որ  Առաջին  համաշխարհային  ատերազմի  ավարտից  հետո  վերացել   էին  ոսկու  ստանդարտի   համար  անհրաժեշտ   բոլոր  նախապայմանները: Ընդ   որում, ոսկու   գնի`  ֆունտ  ստեռլինգով   արտահայտված   արժեքի  տատանման   պատճառն    այն  էր, որ  պատերազմից  հետո   արդեն  ԱՄՆ   դոլլարն  էր  դարձել   աշխարհի   հզորագույն   արժույթը, քանի  որ   տնտեսական   ուժի  կենտրոնը  Մեծ  Բրիտանիայից   տեղափոխվել  էր   ԱՄՆ:

ԴՐԱՄԱՇՐՋԱՆԱՌՈՒԹՅՈՒՆ  ԵՎ   ԴՐԱՄԱԿԱՆ  ՇՐՋԱՊՏՈՒՅՏ
       Դրամաշրջանառությունը   փողի  շարժն  է, որի   ընթացքում   փողը  միաժամանակ   իրականացնում  է  իր   ֆունկցիաները   կանխիկ  և  անկանխիկ  ձևով, և  որը  ապահովում  է  ապրանքների  իրացումը, ինչպես  նաև  տնտեսական  ոչ  ապրանքային  վճարումներն  ու  հաշվարկները: Դրամաշրջանառության   օբյեկտիվ   հիմքը  հանդիսանում  է  ապրանքային  արտադրությունը, որի  դեպքում   ապրանքային  ոլորտը  բաժանվում  է  ապրանքի  և  փողի`  նրանց  միջև  առաջացնելով   հակասություններ: Աշխատանքի   հասարակական  բաժանման   խորացման  և  համազգային   ու   համաշխահային    շուկաների   ձևավորման  հետ  կապիտալիզմի   ժամանակ   դրամաշրջանառությունը   ձեռք  է   բերում  ավելի   զարգացած  բնույթ: Այն  ապահովում  է  կապիտալի  շրջապտույտը  և  պտույտը, միջնորդավորում  է  շրջանառությունը   և  ամբողջ  հասարակական   արտադրանքի  փոխանակությանը`  ներառելով  տարբեր  դասակարգերի   եկամուտները: Փողի  օգնությամբ  կանխիկ  և  անկանխիկ   ձևով  իրականացվում  է  ապրանքների  շրջանառությն   գործընթացը, ինչպես  նաև    փոխատվական  և  ֆիկտիվ (ոչ  իրական)   կապիտալի   շարժը:

     Երկրի   դրամական  շրջապտույտը, որն   արտացոլում  է  փողի  շարժը, իրենից  ներկայացնում  է  բոլոր  վճարումների  գումարը`  կատարված   ձեռնարկությունների, կազմակերպությունների  և  բնակչության  կողմից  կանխիկ  և  անկանխիկ  ձևով   որոշակի   ժամանակահատվածի  ընթացքում:

     Դրամաշրջանառությունը   բաժանված   է  կանխիկ  և   անակնխիկ    դրամաշրջանառության:

      Կանխիկ   դրամաշրջանառութունը   կանխիկ   փողի  շարժն  է: Այս  դեպքում  շրջանառութան   և   վճարման   միջոց  հանդիսանում  են   իրական  դրամանիշները, որոնք   տրվում  են  մեկ  սուբյեկտի  կողմից   մյուսին  ապրանքների, աշխատանքի  և  ծառայությունների  դիմաց  կամ   օրենսդրությամբ  նախատեսված  այլ  դեպքում: Այն  սպասարկվում  է  թղթադրամներով, մանրուն  դրամներով  և  գանձապետական  տոմսերով (ներկայումս   համեմատաբար    հազվադեպ   հանդիպող  չմանրվող   թղթադրամի   տեսակ, որը   փոխանակման  ենթակա  չէ  թանկարժեք  մետաղի  հետ, սրանք   թողարկվում  են  պետական  մարմինների`  գանձապետարաններիկոցմից  պետական  բյուջեի  պակասուրդը  ծածկելու  համար: Ընդունված  է  գանձապետական  տոմսին   վերագրել  նաև  պետության  շրջանառության  մեջ  գտնվող  պարտավորությունները):

       Զարգացած  արդյունաբերական  երկրներում   ԿԲ-երի  կողմից  թողարկվող  բանկային  տոմսերը   կազմում  են  կանխիկ   դրամաշրջանառության   ճնշող  մասը: Փողի  թողարկման  աննշան  մասը(համարյա  10%)  ստացվում  են  գանձարաններից, որոնք  հիմնականում  բաց   են  թողնում   մետաղադրամներ  և   դրամանիշներ`  գանձապետական   տոմսեր:

       Երկրի  կանխիկ  դրամական  շրջապտույտը   դրամաշրջանառության   մի  մասն  է, որը  հավասար  է  որոշակի   ժամանակահատվածում   կանխիկ  ձևով   կատարված  բոլոր  վճարումների  գումարին: Այս   շրջապտույտը  հիմնականում   կապված  է  դրամական  եկամուտների  և   դրանց  սպառման  հետ:

      Անկանխիկ   դրամաշրջանառությունը  բանկային  հաշիվներում  դրամական  միջոցների  մնացորդների  փոփոխությունն  է, որոնք  առաջանում  են   բանկի կողմից

հաշվի   տիրոջը  կատարած  կարգադրություններիարդյունքում`  չեկերի, փոխադրագրությունների, պլաստիկ  քարտերի, էլեկտրոնային   վճարման  միջոցների  և  հաշվարկային  այլ   փաստաթղթերի  տեսքով: Սա  մեկ  անգամ  ևս  ապացուցում  է, որ  փոցը`  որպես  այդպիսին, հաշվարկային  միավոր  է  և  վճարման  միջոց, հետևաբար  նրա`  նյութաիրային  բովանդակություն  ունենալու  հանգամանքը  աստիճանաբար  <<ժխտվում>>   է: 

        Տարբերում  են  անկանխիկ   շրջանառության  2  տեսակ.

1. Ապրանքային  գործարքներով  անկանղիկ  շրջանառություն

2. Ֆինանսական  պարտավորություններով   անկանխիկ  շրջանառություն:

   Առաջին  խմբի  մեջ  են  մտնում  բյուջե  կատարած  վճարումները(շահույթահարկ, ավելացված  արժեքի  հարկ, եկամտահարկ  և  այլ  պարտադիր  վճարումներ)  և  արտաբյուջետային  ֆոնդեր, բանկային  փոխատվությունների   մարումը, վարկի   տոկոսների  վճարումը, ապահովագրային  ընկերությունների  հետ  հաշվարկները:

    Կանխիկ  դրամաշրջանառության  և  անկանխիկ  շրանառության  միջև  գոյություն  ունի  սերտ  փոխադարձկախվածություն. փողն  անընդհատ  անցնում  է  շրջանառության  մի  ոլորտից  մյուսը: Բանկի  հաշիվներում  անկանխիկ  միջոցների  մուտքը  կանխիկ  փողի  թոցարկման  պարտադիր  պայմանն  է: Այդ  պատճաեով  էլ  անկանխիկ  շրջապտույտը  անբաժան  է  կանխիկ  փողի  շրջանառությունից  և  իրաի  հետ  միասին  կազմում  են  երկրի  միասնական  դրամական  շրջապտույտը:

     Վճարահաշվարկային  հարաբերությունների   կատարելագործման  հետ  փոխվեց  նաև  դրամաշրջանառության  կանխիկ  և  անկանխիկ  ոլորտների  միջև  հարաբերությունները: Մինչև  19-րդ  դարի  վերջը  գերակշռում  է  կանխիկ  վճարումները: Ժամանակակից  պայմաններում   ամբողջ  դրամական  միջոցների  քանակության  մեջ  կանխիկ  փողի   տեսակարար  կշիռը, հատկապես  զարգացած  երկրներում, մեծ  չե. օրինակ`  ԱՄՆ-ում  այն  կազմում  է  մոտավորապես  8%, Ռուսաստանում` 1997 թվականի  հունվարի  1-ի  դրությանմբ` 35.2%:

     Անկանխիկ  շրջապտույտը  որոշակի  ժամանակաշրջանում  կատարված  վճարումների  գումարն  է, որոնք  իրականացվել  են  առանց  կանխիկ   փողի  օգտագործման`  հաճախորդների  հաշիվներից  վարկային   կազմակերպություններ  կամ   փոխադարձ  հաշվարկներ   դրամական  միջոցների  փոխանցման  ճանապարհով: Այս  շրջապտույտը  կազմում  է  երկրի  դրամական  շրջապտույտի  զգալի  մասը:

     Էլեկտրոնային  տեխնիկայի  բնագավառում  կատարված  նվաճումները, բանկային  գործառնությունների  ավտոմատացման  զարգացումը  և   կատարելագործումը   70-ական  թվականների  երկրորդ  կեսին  առաջ  բերեցին   վճարման  էլեկտրոնային  համակարգի  ստեղծմանը: Դրանք  օգտագործվում  էին  դրամական     միջոցների  փոխանցման, վարկային   և  հաշվարկային  գործառնությունների  իրականացման  և  բանկային  հաշիվների  պարունակության  համար`  առանց   թղթե  կրիչների  օգտագործման  էլեկտրոնային  ազդանշանների  հազորդման  միջոցով: Վճարումների  էլեկտրոնային  համակարգի  օգտագործումը  նպաստում  է  դրամական  շրջապտույտի  արագացման, ծախքերի  նվազման`  կապված  վճարումների  ձևակերպման, հաճախորդներին  բանկային  մատակարարման  որակի  բարձրացման  հետ:

 ԴՐԱՄԱՇՐՋԱՆԱՌՈՒԹՅԱՆ  ՕՐԵՆՔ, ՓՈՂԻ  ՔԱՆԱԿՈՒԹՅԱՆ  ԵՎ  ԴՐԱՄԱԿԱՆ  ՄԻԱՎՈՐԻ  ՇՐՋԱՆԱՌՈՒԹՅԱՆ  ԱՐԱԳՈՒԹՅՈՒՆ
      Փողը`  իբրև  տարբեր  տեսակի  վճարումների  իրականացման  միջոց, շրջանառության  ընթացքում  այդ  դերը  կատարում  է  որոշակի  փողային  քանակության  միջոցով: Այսինքն`  շրջանառության   համար  անհրաժեշտ  է  որոշակի  քանակության  փող, որպեսզի  հնարավոր  լինի  իրականացնել  տարբեր  տեսակի  վճարումներ, որոնք  իրենց   բազմաթիվ  և  բազմաշերտ  տնտեսական  կապերի  հաստատման  պայմաններն  են: Պարզվում  է`  այդ  տարբեր  տեսակի  փոխադարձ  վճարումները  իրականացնելու  համար  անհրաժեշտ  փողի  քանակությունը  կամայական  մեծություն  չէ, գտնվում  է  ֆունկցիոնալ  կախվածության  մեջ  մի  շարք  գործոններից: Յուրաքանչյու  ապրանքի  կամ  ծառայության  արժեքը   իրացման  կամ   փոխանակության  ժամանակ  կոնկրետ  արտահայտվում  է  փողի  իբրև  տարբեր  սպառողական  արժեքներ  ունեցող  ապրանքների  արժեքների  չափակցման  միջոցի  կամ  էտալոնի  միջոցով: Գինը  ապրանքի  կամ  ծառայության  գնահատականն  է`  արտահայտված  դարամական  միավորի   որոշակի  քանակային  մեծությամբ:

    Արժեքի  օրենքը  և  շրջանառության  ոլորտում  նրա  դրսևորման  ձևը, այսինքն`  դրամաշրջանառության  օրենքը, բնորոշ  են  բոլոր  հասարակական   արտադրաեղանակներին, որոնցից  գոյություն  ունեն   ապրանքադրամային  հարաբերությունները:

    Արժեքի  օրենքի  էությունը  ապրանքները  հասարակական  արժեքին  համապատասխան  փոխանակելու  անհրաժեշտություն  է, որը  ապրանք  արտադրողներին   հարկադրում  է  հետևել, որ  ապրանքների  արտադրման  վրա  կատարվող   ծախսումները  չգերազանցեն   հասարակայնորեն  անհրաժեշտ  ծախսումները:

       Վերլուծելով   արժեքի  ձևի  և  դրամաշրջանառության  զարգացման  ուղին` Կ.Մարքսը   բացահայտեց  դրամաշրջանառության  օրենքը, որի   էությունը  կայանում  է  նրանում, որ   շրջանառության  միջոցի  ֆունկցիա  կատարելու  համար  անհրաժեշտ  փողի  քանակությունը  պետք  է  հավասար  լինի  իրացվող  ապրանքների  գումարի  համանուն  դրամական  միավորի  շրջապտույտի   քանակի  (շրջանառության  արագության)   հարաբերությանը: Դրամաշրջանառության  օրենքը  արտահայտում  է   շրջանառվող  ապրանքների  քանակության, նրանց  գների  մակարդակի  և  փողի  շրջանառության  արագության  միջև   տնտեսական  փոխադարձ  կախվածությանը:

     Ապրանքային  արտադրության, դրամաշրջանառության  զարգացման, փողի`  որպես վճարման  միջոցի  օգտագործման  պայմաններում  դրամաշրջանառության  օրենքը  ընդունում   է  հետևյալ  տեսքը.

   Այսպիսով, շրջանառության  համար  անհրաժեշտ  փողի  քանակության  վրա  ազդում  են  տարբեր  գործոններ, որոնք  կախված  են  արտադրության  զարգացման  պայմանների  հետ: Դրանք  են`

1. ապրանքների  և  ծառայությունների  գների  մակարդակը

2. շրջանառության  մեջ  գտնվող  ապրանքների  քանակության   ավելացումը  հանգեցնում  է  փողի  քանակության  աճի

3. դրամական   միավորի  շրջանառության  արագությունը, այսինքն`  միրնույն  դրամական  միավորը   միավոր  ժամանակում  կարող  է  կատարել  մի  շարք  գործողություններ, որի  հետևանքով  պարզվում  է, որ   որքան  մեծ  է  փողի  շրջանառության   արագությունը, այնքան  փոքր  է  շրջանառության   համար   համար  անհրաժեշտ   փողի  քանակությունը

4. փողի  քանակության  վրա  ազդում  է  նաև   այն  հանգամանքը, թե  տնտեսվարող   սուբյեկտը  իր  կարողությունների  որ  մասն  է  ցանկանում  ունենալ  փողի  ձևով

Փաստորեն  շրջանառության  համար   անհրաժեշտ  փողի  քանակության  վրա   հակառակ  ազդեցություն  են  թողում.

· վարկային  հարաբերությունների   զարգացման   աստիճանը, այսպես` ինչքան  մեծ  է  վարկով  վաճառված  ապրանքների  քանակը, այնքան  շրջանառության  համար  ավելի  քիչ  քանակությամբ  փող  է  պետք

· անկանխիկ  հաշվարկների  զարգացումը

· փողի  շրջանառության  արագությունը

      Մետաղադրամային  շրջանառության  ժամանակ   փողի  քանակությունը  կանոնավորվում  էր   տարերային  ձևով` փողի`  կուտակման  միջոցի   ֆունկցիայի  օգնությամբ: Եթե  փողի  կարիքը  պակասում  էր, ապա  ավելորդ  փողերը(ոսկե  դրամները)  շրջանառությունից  դուրս  են  գալիս   և   կուտակվում`  որպես   գանձ, իսկ  եթե  մեծանում  էր, ապա  այդ   կուտակումներից  տեղի  էր  ունենում  փողի  հոսք  շրջանառության  մեջ: Հետևապես   շրջանառության  մեծ  փողի  քանակությունը  միշտ  պահպանվում  էր  անհրաժեշտ  մակարդակի  վրա: Ոսկու  հետ  փոխանակված  թղթադրամների  շրջանառության  դեպքում  նրանց`  մետաղով (ոսկի  և   արծաթ)  ազատ  փոխանակման   հնարավորությունները  բացառում   են  շրջանառության  մեջ    նրա  ավելորդ  քանակության  առկայությունը:

      Եթե  շրջանառությունն  իրականացվում  է  ոսկով   չփոխանակված  թղթադրամներով   կամ  գանձապետական  տոմսերով(թղթադրամներով), ապա  կանխիկ   փողի  շրջանառությունն  իրականացվում  է   թղթադրամային   շրջանառության  համապատասխան. այն    է`  թղթադրամային  շրջանառության  հատուկ  օրենքը  կարող  է  առաջանալ  միայն  ոսկու  հետ  նրանց  հարաբերություններից, միայն  այն  պատճառով, որ   նրանք  հանդիսանում  են  վերջինիս  ներկայացուցիչները: Եվ  այս  օրենքը   բերում  է  նրան, որ  թղթադրամների  թողարկումը  պետք  է  սահմանափակ  լինի  նրանց  այն  քանակությամբ, որով  իրականում  կշրջանառվեն  նրանացով   արտահայտված  ոսկին(կամ  արծաթը):

    Ամեն  մի  թղթադրամային  միավորի  ներկայացրած   արժեքը  համապատասխանում  է   շրջանառության  համար  անհրաժեշտ     ոսկու  քանակության  արժեքին`  հարաբերված   շրջանառության  մեջ  գտնվող  թղթադրամների  քանակության  վրա:

    Փողի   քանակությունը  հանդիսանում  է  դրամաշրջանառության     կարևորագույն  որակական   ցուցանիշներից, որն   իրենից  ներկայացնում  է   գնողական  և  վճարային  միջոցների   ամբողջական  ծավալը, որոնք  սպասարկում  են  տնտեսական  շրջապտույտը  և  պատկանում  են  անհատներին, կազմակերպություններին  և  պետությանը:

     Փողի  քանակության  ծավալի  փոփոխությունը  կարող  է  լինել  ինչպես  շրջանառության  մեջ  գտնվող  փողի   ծավալի  փոփոխության  արդյունք, այնպես  էլ  նրա  շրջապտույտի   արագացման  արդյունքը:  

     Փողի  շրջանառության  արագությունը   փողի`  որպես  շրջանառության    և   վճարման  միջոցի   շարժման   ինտենսիֆիկացման  ցուցանիշն  է: Այն  դժվար  է  ենթարկվում  որակական   գնահատումների, դրա  համար  էլ  նրա  հաշվարկման  համար  օգտագործվում  են  անուղղկի  եղանակներ:

     Զարգացած  արդյունաբերական   երկրներում  հիմնականում   հաշվարկվում  են  փողի  շրջապտույտի   արագության  2  ցուցանիշ.

1. Շրջապտույտում   եկամուտների  շրջանառության   արագության  ցուցանիշը, այսինքն`   ՀԱԱ-ի  և  ազգային  եկամտի  հարաբերությունը  փողի  քանակին
2. Վճարային   շրջապտույտի  մեջ   փողի  շրջանառության   ցուցանիշը, որը  հավասար  է  ընթացիկ  բանկային  հաշիվներից  փոխանցվող  միջոցների  գումարի  և   փողի  քանակության  միջինի   մեծության  հարաբերությանը:

ՇՐՋԱՆԱՌՈՒԹՅԱՆ  ՀԱՄԱՐ  ԱՆՀՐԱԺԵՇՏ  ՓՈՂԻ  ՔԱՆԱԿՈՒԹՅՈՒՆԸ
   Գոյություն  ունեն  շրջանառության  համար  անհրաժեշտ  փողի  քանակության  որոշման   տարբեր  մոտեցումներ: Եթե   շրջանառության  համար   փողի  քանակությունը  նշանակենք  M-ով, ապրանքների   և  ծառայությունների  գների  մակարդակը`  P-ով, իրական  եկամուտը`   Y_ով, իսկ  K-ով`  ավանական  եկամտի  և  փողային  մնացորդի   ցանկալի  քանակության (եկամտի  այն   մասը, որ  տնտեսվարող  սուբյեկտները  ցանկանում  են  ունենալ  փողի  ձևով)   համամասնությունը, ապա`

M=KPY     (1)
(1) հավասարումը  կոչվում  է  նաև  Քեմբրիջյան, որովհետև  դրա  հեղինակները  Քեամբրիջյան  դպրոցի  ներկայացուցիչներն  են (Ա.Մարշալ, Տ.Պիգու, Դ.Ռոբերտսոն):

      Եթե  ընդունենք, որ  K-ն  և  Y-ը  հաստատուն  մեծություններ  են, ապա  փոքր  քանակության   ավելացումը  հանգեցնում  է  գների  մակարդակի  բարձրացմանը:

     Ըստ  ամերիկացի  տնտեսագետ  Ֆիշերի`

MV=PY     (2)

V-փողային  միավորի  արագությունը:

   Եթե  V-ն  մեծանում  է, ապա  փոքրանում  է   շրջանառության   համար   անհրաժեշտ  փողի  քանակությունը: (2)-ից   M=PY/V: Այսինքն`  շրջանառության  համար  անհրաժեշտ   փողի  քանակությունը  ուղիղ  համեմատական  է  ապրանքների   ծավալին  և  գների  մակարդակին  և  հակադարձ  համեմատական  փողային  միավորի  արագությանը: (1)  և  (2)   հավասարումներից  երևում  է , որ K=1/V,այսինքն` տնտեսվարող  սուբյեկտը   շահագրգռված  է  փոխանցել  իր  եկամտի  փողային  միավորի   շրջանառության  արագությունը:

    Փողի  դասական  և  մոնետարիստական  տեսության  համաձայն` 

M=PQV, որտեղից   M/V=PQ
Q-ապրանքների  և  ծառայությունների  քանակություն:

   Այս  բանաձևերից  պարզ  երևում  է, որ  եթե  M-ը  մեծանա   V-ի  և  Q-ի  անփոփոխության  պայմաններում, ապա   պետք  է  մեծանա  P-ն, այսինքն`  ապրանքների  և  ծառայությունների  գները:Տնտեսագիտական   տրամաբանությամբ`  փողի  քանակության  աճը  հանգեցնում  է  ապրանքների  և  ծառայությունների  նկատմամբ  պահանջարկի  աճին, ինչը  իր  հերթին  առաջ  է  բերում  գների  համընդհանուր  բարձրացում: Գների  աճի   կամ  ինֆլյացիայի  պայմաններում  տեղի  է  ունենում   փողի  արժեզրկում: Փողի   արժեզրկում   նշանակում  է`  տվյալ  ժամանակում  միևնույն  փողի   քանակության   դեպքում  ավելի  քիչ  ապրանք  է  ձեռք  բերվում, քան  նախկինում:

ՓՈՂԻ   ԱՌԱՋԱՐԿԸ   ԵՎ    ՓՈՂԻ  ՔԱՆԱԿՈՒԹՅԱՆ  ԿԱՐԳԱՎՈՐՈՒՄԸ
  Փողի  արժեքի   հիմնական  աղբյուրը  նույնն  է, ինչ  և  մնացած  ապրանքներինը, այն   որոշվում  է  պահանջարկի   և  առաջարկի հարաբերությամբ: Մարդիկ  ունեն  փողի  պահանջարկ, քանի  որ  այն  նվազեցնում  է  փողանակման  ծախսերը: Երբ  փողի  առաջարկը  պահանջարկի  համեմատությամբ  սահմնափակվում  է, փողը  դառնում  է  արժեքավոր: 

     Փողի  միավորի  արժեքը, օրինակ`  դրամի, չափվում  է  ըստ  այն  բանի, թե   դրանով  ինչ  կարելի  է  գնել: Այդ  պատճառով  էլ  նրա  արժեքը   հակադարձ  համեմատական  է  գների  մակարդակին: Գների  մակարդակի   աճը  և  փողի  միավորի  գնողունակության  անկումը  միևնույն  բանն  է: Որպեսզի    փողի  գնողունակությունը  ժամանակի  ընթացքում  կայուն  մնա, պետք  է  վերահսկվի  նրա  առաջարկը: Տվյալ  պահին  տնտեսությունում  առկա  փողի  քանակությունը  անվանվում  է  փողի  առաջարկ:

     Ապրանքային  փող   օգտագործող  տնտեսություններում   փողի  առաջարկը  որոշվում  է  համապատասխան  ապրանքի  պաշարով: Թղթադրամներ  ոգտագործող  տնտեսությունում  փողի    առաջարկը  կարգավորվում  է  պետության  կողմից`  օրենսդրությանը   համապատասխան: փողի  առաջարկը  պետական  քաղաքականության  նույնպիսի  գործիք  է  համարվում, ինչպես   հարկման  համակարգը  և  պետական  գնումները: Փողի  զանգվածի  չափերի  կարգավորումը  ստացել  է  դրամական  քաղաքականության  անվանումը:

     Օրինակ` Ֆեդերալ  Ռեզերվային  համակարգի  կողմից  փողի   առաջարկի  վերահսկման  հիմնական  եղանակը  բաց  շուկայում   գործառնություններն  են`  պետական  պարտատոմսերի  առքն  ու  վաճառքը: Փողի  առաջարկը  բարձրացնելու  համար  ՖՌՀ-ն  օգտագործում  է  պետական   փոխառությունների  գնումը  բնակիչներիցէդոլլարներով: Այդ  գործառնությունը   մեծանում  է  շրջանառության  մեջ   գտնվող  դոլլարների  քանակությունը: Փողի  առաջարկի  կրճատելու  համար  ՖՌՀ-ը  վաճառեց     իր  մոտ  եղած  որոշ  պետական   փոխառությունները, որոնց  վաճառքն  էլ  բաց  շուկայում   գործածությունից  հանում  է  բնակչության  մոտ  եղած  դոլլարների   ինչ-որ  քանակություն:

    Քանի  որ  թղթադրամները  սովորաբար  թողարկվում  են  պետության  ֆինանսավորման, բյուջեի  դեֆիցիտի  ծածկման  համար, նրանց   թողարկման  ծավալը   կախված  է  պետության`  հավելյալ   ֆինանսական  ռեսուրսների  պահանջներից, և  ոչ  թե  ապրանքային  և  վճարային   շրջապտույտում  փողի  պահանջներից: Ընդորում     շրջանառության  համար  փողի  պահանջները  կարող  են  լինել  անփոփոխ  կամ   տնտեսական  ճգնաժամի  պայմաններում  արտադրության  անկման  դոպքում  կարող  են  նվազել, իսկ  պետության  փողի  պահանջմունքները   մեծանում  են`  կապված  հատկապես  ռազմական  ծախսերի  մեծացման  հետ: Այսպիսով, թղթադրամային  զանգվածի  մեծացումը   սովորաբար  նշանակում  է  չափազանց  մեծ  քանակության   թղթադրամների  թողարկում`  ապրանքաշրջանառության  պահանջների   համեմատությամբ: Մասնագիտական  տերմինաբանությամբ`  <<չափից  շատ  փող  է  հետապնդում  չափից   դուրս  քիչ  ապրանքների>>:

     Երբ  պետական  իշխանություններն  արագորեն   ընդարձակում  են   փողի  առաջարկը, այն  փոխանակման  ժամանակ   դառնում  է   նվազարժեքավոր, և  փաստորեն, որպես  փող  կորցնում  է  իր  նշանակությունը: Դա  կարելի  է  տեսնել  Առաջին  աշխարհամարտից  հետո   Գերմանիայում   փողի  առաջարկի  կտրուկ   աճի  օրինակով: 1922-23   թվականների  ընթացքում  Գերմանական  մարկի  առաջարկն  աճում  էր   ամսական  250  տոկոսով: Գերմանական   կառավարությունը  դրանք   տպագրում  էր, ինչքան  թույլ   էր  տալիս  տպող   մեքենայի  արագությունը: Քանի  որ  փողն  զգալիորեն  ավելի  շատ  էր  ապրանքների   և  ծառայությունների  համեմատությամբ, այն   արագ  կորցրեց  իր  արժեքը: Արդյունքում, ձուն  արժեր  80մլրդ  մարկ, իսկ  հացը`  200մլրդ  մարկ:   

4. ՓՈՂԻ  ԱԳՐԵԳԱՏՆԵՐԸ
      Ինչպես   հայտնի  է`  էվոլյուցիայի  ընթացքում  փողը  ձեռք  է  բերում   տարբեր  ձևեր, որոնք  տնտեսական   գործարքների   ժամանակ   կատարում  են  վճարման  դեր: Այդ  վճարման  միձոցները  խմբավորբում  են  ըստ   փողի   ագրեգատների: Փողի  կամ  դրամական  ագրեգատների   որոշման  հիմքում  ընկած  է  իրացվելիության  սկզբունքը`  իրացվելի  ակտիվների  խմբավորումը  դրանց  ընդհանուր  մեծության  հաշվարկի  նպատակով:

      Ըստ  իրացվելիության  աստիճանի`  փողի  առաջին  ագրեգատը  նշանակվում  է  M1-ով, որի  մեջ  են  մտնում  կանխիկ  փողը  և  իրենց   բնույթով նույնական  վճարման  միջոցներ`  ցպահանջ  հաշիվներ, չեկային  դեպոզիտներ(ճանապարհային  չեկեր)  և  այլ  հաշիվներ, որոնցից   կարելի  է  չեկեր  դուրս  գրել: Հետևաբար   M1-ը  սահմանափակված  է   փողերի`  որպես  միայն  վճարման  միջոցի, ավանդական  հասկացությամբ:

      Երկրորդ  ագրեգատի`  M2-ի  մեջ  մտնում  է  M1-ը, ոչ  մեծ  քանակությամբ  ժամկետային   ավանդներ, փողի  շուկայի  ավանդային  հաշիվներ, արժեթղթերի  գնման(մեկօրյա  ետգնումով)   համաձայնագրեր, փողի  շուկայի   փոխադարձ   ֆոնդերի  բաժնետոմսեր  և  խնայողություններ:

       Երրորդ  ագրեգատը` M3-ը, պարունակում   է  M1 –ը, M2-ը`  ավելացված  մեծ  չափերի   ժամկետային   ավանդներ, արժեթղթերի  տարբեր  տեսակներ(դրանք  դրամական  ներդրումների  կամ  որևէ  ներդրումների  մեջ   մասնակցության  չափի  վկայականներ  են, որոնք  տիրոջը    որոշակի  եկամուտ  են  ապահովում  և  ենթակա  են  առք  ու  վաճառքի, դրա  համար  ել  դրանց  միջոցով  նույնպես  կարելի  է  գործարքներ  կատարել, ինչը  վճարման  կամ   փողի  բովանդակություն  է  ձեռք  բերում), պետական  փոխառության   պարտատոմսեր  և  նմանատիպ    արժեթղթեր, որոնք   ունեն   իրացվելիության  որոշակի  աստիճան:

        Օգտագործվում  է  նաև  մեկ  այլ  ագրեգատ`  L-ը,որը  պարունակում  է   M3-ը, խնայողությունների, փոխառությունների, գանձատան  կարճաժամկետ   պարտավորությունների  և  այլ  իրացվելի   ակտիվների  գումար:

       Շրջանառության  մեջ  դրամական  զանգվածը  իրենից  ներկայացնում  է    L-ը,որը   մեջ  մտնող  պարամետրերի`  M1-ի,  M2-ի, M3-ի  և   մյուս   այլ  վճարման  միջոցների   հարաբերակցությունը  անընդհատ  ենթարկվում  է  փոփխման`  կախված  տնտեսական    իրավիճակից: Երբ  տնտեսագետները   խոսում  են  դրամական   զանգվածի   կարգավորման  անհրաժեշտության  մասին, նրանք  նկատի  ունեն, ամենից  առաջ, M1-ը:

       Վերը  ասվածները  սխեմատիկորեն  կարելի  է   պատկերել  հետևյալ   կերպ.

       Դրամական   զանգվածի  1 բաղադրիչը` կանխիկ  փողը, որն  իր  մեջ  ներառում  է  թղթադրամները  և   մետաղադրամները, տնտեսական  կյանքում  կազմում  է  շրջանառության    միջոցների  միայն  փոքր   մասը, սակայն  արդի   շրջանառու  միջոցների  հիմնական  տեսակը  ոչ   թե   կանխիկ  է, այլ  ընթացիկ   վճարագրային  հաշիվներն  են (ցպահանջ   ավանդներ):

       Տնտեսագիտության  տեսության  մեջ  փողերի  <<նեղ>>, այսինքն` որպես  կանխիկ, հասկացությունը  հաղթահարվեց   արդեն  20-րդ  դարի  30-ական   թվականների  սկզբին: Սակայն   փողերի  ժամանակակից   տեսության  մեջ  ընդհանուր  ճանաչում   է  ստացել  այն, որ  փողերի  շարքին  դասվում  են  այն  միջոցները, որոնք  գտնվում  են   փոխանցման   հաշիվներում`  ցպահանջ  հաշիվներում, որոնք  ստեղծվել   են  դրանք   անկանխիկ  հաշվարկներում  օգտագործելու  համար: Աշխարհի  զարգացած   երկրներում   գործարքների  մեծ   մասը   կատարվում  է   գործարքային  ակտիվների  օգնությամբ:

        Փողի  ագրեգատի    միջոցով  տեսանելի  է  նաև  այն  իրողությունը, որ  յուրաքանչյուր  տնտեսվարող   սուբյեկտի   կարողությունների  մի  մասը  հանդես  է  գալիս  փողի  տարբեր  ագրեգատներով: Այսինքն`  տնտեսական  առկա   հանգամանքներից  կախված`  տնտեսվարող  սուբյեկտը   իր   կարողությունների  մի  մասը  վերածում  է   փողի, որը  հանդես  է  գալիս   կա'մ   կանխիկ  փողի, կա'մ  խնայողության, կա'մ  արժեթղթերի  և  այլ  ձևերով: Նման  օրինաչափությունը  միայն  փողի   դասական  ֆունկցիաներով   չի  պայմանավորված: Այստեղ  կարևոր  դեր   են  խաղում   բազմաթիվ  պատճառներ, որոնց  ներգործության  հետևանքով   տնտեսվառող  սուբյեկտը  որոշում   է  կայացնում, թե  իր   կարողությունների  ո ՞ր  մասը   պետք  է  վերածի  փողի(M1, M2, M3): 

       Այսօր    կանխիկ   շրջանառության  օգտին   վկայում   են   4  կենսական   կարևոր  դրդապատճառներ: Դրանք  են.

1. Իրացվելիության   նախապատվելիությունը(կանխիկ  փողերի  նկատմամբ  բարձր  պահանջարկը`  դրանց  բացարձակ   իրացվելիության   պատճառով)

2. Գործարքային   դրդապատճառը, որի  համաձայն  մարդիկ   նաղապատվությունը   տալիս  են  կանղիկ  փողին  դրա`  որպես  վճարման  միջոցի  օգտագործման  հարմարության  պատճառով
3. Նախազգուշական (անվտանգության)  դրդապատճառը, երբ  կանխիկ   փողերի  պահպանումը  դիտվում   է  որպես  գնողունակության   պածար`  անսպասելի  հնարավորության  դեպքում: Այսինքն`  բոլոր  տնտեսվարող  սուբյեկտները  իրենց   ունեցվածքի   մի  մասը  վեր  են  ածում   լիկվիդային   միջոցի`  փողի, ապագա    հնարավոր   ամբողջական   կորուստներից   խուսափոլու  նպատակով   

4. Սպեկուլյատիվ   դրդապատճառը: Այն    դեպքն  է, երբ    սեփականատերը   ռիսկ  չի  կրում   կանխիկ  փողերը  ներդնելու   արժեթղթերի  մեջ`   վերջիններիս   շուկայական  կուրսի  անկանխատեսելիությունից  պաշտպանվելու  համար
   Ինչպես   նշեցինք, տարբեր   ակտիվների   իրացվելիությունը   միատեսակ  չէ, որի  հետ   կապված, ավելի  բարձր  է   գնահատվում   այն  ակտիվը, որը    մոտենում  է  փողին(կամ  էլ   որի  մոտ  աճում  է   իրացվելիության  աստիճանը):

      Այսօր   կատարվում  են   ընդհանրացնող   ցուցանիշի   որոնումներ, որը  իր  մեջ  պետք  է  ներառի   իրացվելիության    բոլոր  աստիճանների  բոլոր  ակտիվները (բոլոր  իրացվելի  ակտիվների  ընդհանուր կշռված ագրեգատները ) : Նման ցուցանիշի հաշվարկի մեթոդիկան ենթադրում է յուրաքանչյուր ակտիվի դերի գնահատում` ելնելով նրա շրջանառության արագությունից : Իր հերթին , գնահատվող ակեիվի շրջանառության արագության չափումը հաշվարկվում է որպես գործարքի տարեկան ծավալի հարաբերություն    տվյալ ակ-տիվում ներդրված միջին տարեկան միջոցների քանակին :

       Այս մոտեցման պահպանման դեպքում չպետք է վախենալ M1-ի <<լուծվելուց>> խոշորամասշտաբ ագրեգատների մեջ , քանի որ այն օգտագործվում է շատ գործարք-ներում և այդ պատճառով զբաղեցնում է ավելի մեծ տեսակարար կշիռ , քան մյուս ակ-տիվները : Վերջիններս ավելի շատ կիրառվում են արժեքի պահպանման , քան թե վճարման միջոցի ֆունկցիա իրականացնելու համար :

5. Փողի վերաբերյալ տնտեսագիտական տեսությունները

Փողի վերաբերյալ տնտեսագիտական տեսությունների մեջ առանձնացնում են 3 հիմանական ուղղություններ.

1. մետաղադրամային տեսություն 

2. նոմինալիստական  տեսություն

3. քանակական տեսություն

1. Մետաղադրամային տեսություն

    Այս տեսությունը փողը նույնացնում է ազնիվ մետաղների` ոսկու և արծաթի հետ : Մետաղադրամային տեսությունն իր զարգացումն է ապրել  15-17-րդ դդ , կապիտալի նախասկզբնական կուտակման դարաշրջանում , երբ տվյալ տեսության ներկայացու-ցիչները (Անգլիայում`ՈՒ. Ստեֆֆորդ ,Տ. Մեն ,Դ. Նորս ,Ֆրանսիայում` Ա. Մոնկրե-տյան) դժգոհություն հայտնեցին դրամանիշների մաշվածության վերաբերյալ :

     Փողի մետաղային տեսությունն արտահայտում էր առևտրական բուրժուազիայի շահերն ու քաղաքական ուղղվածությունը` մերկանտելիզմ : Համաձայն այս տեսու-թյան հասարակության հարստության աղբյուր համարվում էր արտաքին առևտուրը, որի ակտիվ ……. ապահովում էր երկրի ներմուծվող թանկարժեք մետաղների հոսքը : 

     Վաղ մետաղադրամային տեսության թերությունը կայանում էր նրանում , որ 1) հասարակության հարստության աղբյուր համարվում էին ոսկին և արծաթը , այլ ոչ թե նյութական բարիքների ամբողջությունը , որը ստեղծվել էր նրանց վրա ծախսված աշ-խատանքով , 2) ոսկու և արծաթի փոխարեն թղթադրամների ժխտումն էր որպես շրջանառության միջոց :

     Մետաղադրամային տեսության վերածնունդը սկսվում է 19-րդ դարի 2-րդ կեսին, որը կապված էր 1871-1873 թթ Գերմանիայում ոսկե դրամանիշների ստանդարտի մտցնելու հետ : Սա մետաղադրամային տեսության 1-ին վերափոխումն էր , սրա էու-թյունը կայանում էր նրանում , որ գերմանիացի տնտեսագետները փող համարում էին ոչ միայն ազնիվ մետաղները , այլև կենտրոնական բանկի բանկնոտները` փոխանակված մետաղներով : Տվյալ ժամանակահատվածում փողի մետաղային տեսությունն օգտագործվում էր փողային ռեֆորմի հիմնավորման համար , որն ուղղված էր ինֆլյացիայի դեմ : 

     Մետաղադրամային տեսության 2-րդ վերափոխումը տեղի է ունեցել 1-ին համաշ-խարհային պատերազմից հետո , երբ այդ տեսության ներկայացուցիչները , ընդունելով ոսկե դրամանիշների ստանդարտի վերականգնման անհնարինությունը , փորձում էին իրենց տեսությունը հարմարեցնել ոսկյա մոնոմետալիզմի նոր փոքրաց-ված չափերի ներմուծմանը :

          Մետաղադրամային տեսության 3-րդ վերափոխումը տեղի է ունեցել 2-րդ համաշ-խարհային պատերազմից հետո : Ֆրանսիայի և Անգլիայի մի շարք տնտեսագետներ առաջարկեցին միջազգային շրջապտույտի մեջ ոսկյա ստանդարտի մտցման անհրա-ժեշտության գաղափարը , իսկ ամերիկացի տնտեսագետ Տ. Խալպերին և ֆրանսիացի տնտեսագետ Շ. Ռիստը պահանջեցին , որպեսզի այն մտցվի նաև ներքին շրջանառու-թյան մեջ :

     Բրետտոն-Վուդդան արշութային համակարգի փլուզման հետ փորձեր արվեցին (70-ականների սկզբին ) , որպեսզի հիմնավորեն ոսկյա ստանդարտի վերականգնու-մը : Այնուամենայնիվ , 1981 թվականի հունվարին ԱՄՆ-ի նախագահ Ռ. Ռեյգանի ստեղծած հատուկ հանձնաժողովն այդ գաղափարը համարեց ոչ նպատակահարմար:

2. Նոմինալիստական տեսություն

      Փողի նոմինալիստական տեսությունն առաջացել է ստրկատիրական հասարա-կարգի ժամանակ : Այն ժխտում էր փողի ներքին արժեքը դրամանիշների մաշվածության արդարացման համար` նպատակ ունենալով ավելացնել գանձարան եկամուտները : 

       Այս տեսությունը ձևավորվել է 17-18-րդ դդ , երբ դրամական շրջանառության մեջ առկա էին մեծ քանակությամբ թերարժեք դրամանիշներ : Նոմինալիզմի 1-ին ներկա-յացուցիչներն էին անգլիացի գիտնականներ Ջ. Բերկլին և Ջ. Ստյուարտը : Նրանք գտնում էին. 

1.Փողը ստեղծում է պետությունը :      

2. Նրանց արժեքն որոշվում է անվանական ( նոմինալ ) գնով :

3. Փողի էությունը բերվում է գների իդեալական մասշտաբին :

     Նոմինալիստները բացարձակորեն շխտում էին փողի արժեքային բնույթը` դի-տարկելով այն որպես փոխանակման տեխնիկական միջոց :

     Նոմինալիզմն իշխող դիրք է զբաղեցնում քաղաքական տնտեսության մեջ 19-րդ դ վերջում և 20-րդ դ սկզբում : Բայց , ի տարբերություն վաղ նոմինալիզմի , նրա պաշտ-պանության օբյեկտը դարձան ոչ թե թերարժեք դրամանիշները , այլ թղթադրամները` գանձապետական տոմսերը : 

     Նոմինալիզմի բոլոր տարատեսակներին բնորոշ են միևնույն թերությունները . փո-ղի ապրանքային ծագման ժխտումը , հրաժարումը նրա կարևորագույն ֆունկցիաներից , փողի նույնացումը գների մասշտաբներին և այլն : 

3. Քանակական տեսություն 

     Առաջին անգամ այս հիպոթեզն առաջ է քաշել ֆրանսիացի գիտնական Ժ. Բոդեն

(16-րդ դար) : Նա գների թանկացումն արևմտյան Եվրոպայում բացատրում էր թան-կարժեք մետաղների ներհոսքի մեծացմամբ : Այս գաղափարի կողմնակիցներն էին Շ. Լ. Մոնտեսքյոն , Դ. Հյումը , Ջ. Միլլը (17-րդ դար) , որոնք , ի դեպ , ընդգծում էին շրջա-նառության մեջ եղած փողի քանակի փոփոխության և նրա արժեքի միջև եղած համա-մասնությունը : 

     18-րդ դարի փողի քանակական տեսության կարկառուն ներկայացուցիչ է համար-վում Դ. Ռիկարդոն : Նշենք , որ նրա հայացքներն ունեին երկակի բնույթ : Մի կողմից նա ընդունում էր , որ փողի արժեքն որոշվում է նրա արտադրության վրա ծախսված աշխատանքով , իսկ մյուս կողմից , որ առանձին ժամանակներում փողային միավորի արժեքը փոփոխվում է ըստ փողի քանակի : Սրա միջոցով Ռիկարդոն բացատրում էր , մասնավորապես , Անգլիայի բանկի բանկնոտների արժեզրկման պատճառները` 1797 թվականին ոսկու հետ նրանց փոխանակման դադարեցումից հետո :

     Փողի քանակական տեսությունը հանգել է նրան , թե ապրանքագների մակարդակը կախված է դրամական զանգվածի քանակից , ինչքան շատ փող կա շրջանառության մեջ , այնքան բարձր են ապրանքների գները և ընդհակառակը :

     Քանակական տեսությունն ելնում է այն սխալ դրույթից , թե ո’չ ոսկին և ո’չ էլ ապ-րանքները ներքին արժեք չունեն և այդ պատճառով ոսկին շրջանառություն է մտնում առանց որոշակի արժեքի , իսկ ապրանքները` առանց գնի : Ըստ այս տեսության , առ-հասարակ բոլոր տեսակի փողերի արժեքի ձևավորումը կատարվում է շրջանառու-թյան պրոցեսում : Փողն ապրանքների արժեքի չափ է դառնում միայն շնորհիվ այն բանի , որ այն ձեռք է բերում արժեք , իսկ ապրանքները` գին :

     Փողի քանակական տեսությունը սխալ է հիմնավորում թղթադրամի շրջանառու-          

թյան հարցը ևս : Թղթադրամի արժեքը նույնպես չի որոշվում շրջանառության մեջ նրա քանակով , քանի որ թղթադրամն առհասարակ արժեք չունի :                     
   

6. Հ. Հ. փողի ագրեգատները

     Հայաստանի Հանրապետությունում կենտրոնացված պլանային համակարգից ան-ցումը շուկայական հարաբերություններին էական փոփոխություններ մտցրեց ոչ մի-այն տնտեսական քաղաքականության իրականացման և կառավարման ոլորտներում,  այլ նաև վիճակագրության ոլորտում :

     Ներկայիս տնտեսական և ֆինանսական համակարգերը բնութագրող ցուցանիշնե-րը որոշ չափով այլ բնույթի են , քան նախկին համակարգի պայմաններում օգտա- 

գործվողները : Էական փոփոխությունների են ենթարկվել նաև տվյալների հավաքա-գըրման , մշակման և վերլուծության սկզբունքները , մեթոդներն ու ձևերը :

     Տնտեսավարման շուկայական սկզբունքի կիրառման պայմաններում երկրի մակ-րոտնտեսական կարևորագույն ցուցանիշներից են փողի ագրեգատները , որոնց սահ-մանումը տնտեսական քաղաքականության համար կարևորվում է հետևյալ 3 հանգա-մանքներով.

1. Տնտեսագիտության տեսության համաձայն` դրամի առաջարկի և իրական ու ֆի-նանսական հարվածի ցուցանիշների`ՀՆԱ-ի , սղաճի , տոկոսադրույքների ազգային արժույթի արտաքին փոխարժեքի միջև գոյություն ունի կայուն և կանխատեսելի կապ:

2. Փողի ագրեգատները կարող են այս կամ այն ձևով գտնվել պետական մարմինների հսկողության ներքո , այսինքն` դրամավարկային քաղաքականության տարրերից են :

3. Փողի ագրեգատներն երբեմն օգտագործվում են որպես տնտեսական քաղաքակա-  նության իրականացման և առկա հիմնախնդիրների բացահայտման ազդանշանային ցուցանիշներ :

     Փողի ագրեգատների էությունն և կիրառման շրջանակները   

     Փողի ագրեգատների ընտրության ժամանակ սովորաբար հաշվի են առնվում և’ առկա դրամավարկային վիճակագրության միջազգային ստանդարտները , և’ տվյալ երկրի տնտեսական իրավիճակն ու ֆինանսական շուկայի զարգացման աստիճանն ու առանձնահատկությունները : Հատկանշական է , որ ժամանակի ընթացքում , նոր ֆինանսական գործիքների ի հայտ գալուն զուգահեռ , անհրաժեշտություն է առաջա-նում փոխել նաև փողի ցուցանիշների ազգային սահմանումնորը` փողի համապա-տասխան ագրեգատներ ստանալու համար :

     Երկրի դրամավարկային քաղաքականությունն իրականացնող մարմինները ( մե-ծամասամբ` Կենտրոնական բանկերը ) մեծ ուշադրություն են դարձնում փողի ագրե-գատների վրա , քանի որ վերջիններիս փոփոխությունները հնարավորություն են տա-լիս որոշակիորեն վերահսկել և գնահատել քաղաքականության իրականացման ըն-թացքը : Ընդ որում , քաղաքականության հիմքում ընկած է այն ենթադրությունը , որ փողի ագրեգատների և սղաճի միջև գոյություն ունի կայուն և կանխատեսելի կապ : Ֆինանսական շուկաների զարգացման աստիճանից կախված` դրամավարկային քա-ղաքականությունն իրականացնում է ծավալային կամ գնային կարգավորմամբ : 

   Հ.Հ.-ում դրամավարկային քաղաքականությունն իրականացվում է ծավալային կար-  

գավորման միջոցով : Կենտրոնական բանկը սահմանել է գործառնական և միջանկյալ նպատակներ , համապատասխանաբար` փողի բազայի ու փողի զանգվածի ցուցա-նիշներ : 

     Փողի ագրեգատների մեջ մտնում են այն բոլոր տարրերը , որոնք կարելի է <<փող>> համարել : Նեղ իմաստով << փողի >> մեջ ընդգրկվում են այն միջոցները , որոնք վճա-րամիջոցի ֆունկցիա են կատարում , լայն իմաստով` << փողը >> կատարում է նախ խնայողության ֆունկցիա : Որպես կանոն , վճարամիջոցի ֆունկցիա են իրականաց-նում շրջանառությունում կանխիկ դրամն և ցպահանջ ավանդները :

     Փողի նեղ զանգվածն ընդունված է անվանել M1 : Փողի լայն ագրեգատներն ընդ-գըրկում են նաև խնայողական և ժամկետային ավանդներ : Վերջիններիս իրացվելի-ության աստիճանից կախված` առանձնացվում են M2 , M3 , M4 և ավելի ցածր իրաց-վելիություն ունեցող ագրեգատներ : Զարգացած ֆինանսական շուկաներ ունեցող եր-կըրներում փողի ագրեգատների մեջ ընդգրկվում են նաև ոչ բանկային ֆինանսական հաստատությունների կողմից ռեզիդենտներից ներգրավված իրացվելի պարտավո-րությունները : Որպես կանոն , փողի լայն ագրեգատների քանակը պայմանավորված է տվյալ երկրում կիրառվող ֆինանսական գործիքների ընտանիքով : 

     Զարգացած երկրների մեծ մասում փողի ագրեգատների մեջ սովորաբար ընդգըր-կվում են միայն ռեզիդենտների` ազգային արժույթով ավանդները : Այդպիսի երկրնե-րում արտարժույթը վճարման միջոց չի հանդիսանում , այդ պատճառով արտարժույ-թային ավանդների իրացվելիությունը ցածր է , իսկ դրանց տեսակարար կշիռն ընդ-հանուր ավանդներում` բավականին փոքր : Իրավիճակն այլ է անցումային տնտեսու-թյուններում մասնավորքպես` Հայաստանում : Չնայած , ըստ Հ.Հ.-ի օրենսդրության , արտարժույթը ռեզիդենտների միջև իրականացվող գործառնություններում վճարման օրինական միջոց չի հանդիսանում , արտարժութային հաշիվները կիրառվում են ըն-թացիկ հաշվի գործառնությունների իրականացման նպատակով , իսկ բնակչության մեծ մասի բանկային խնայողություններն արտարժույթային են : Նման պայմաններում ռեզիդենտների արտարժույթային հաշիվներն և ավանդները պետք է ընդգրկվեն փողի լայն ագրեգատներում :

     Այսպիսով , մեր հանրապետության փողի ագրեգատները սահմանելիս հաշվի են առնվում ֆինանսական համակարգի հետևյալ առանձնահատկությունները.

· Ֆինանսական գործիքների սահմանափակ ընտրանին :

· Դոլարիզացիայի բարձր մակարդակը :

· Ոչ բանկային ֆինանսական հաստատությունների թերզարգացածությունն և ֆինանսական շուկայում դրանց աննշան բաժինը :

· Դրամավարկային քաղաքականության իրականացման համար փողի ագրե-գատների սահմանումը , որպես միջանկյալ նպատակներ :

Այս առանձնահատկություններից ելնելով` Հ.Հ.-ի փողի ագրեգատները բնորոշ-վում են հեըևյալ գծերով.

· Փողի ագրեգատների տեսակները սահմանափակ են :

· Բանկային համակարգի կողմից ներգրավված արտարժութային միջոցները նե-րառվում են փողի ցուցանիշներում :

· Ոչ բանկային ֆինանսական հաստատությունների պարտավորությունները փողի ագրեգատներում չեն ընդգրկվում :

· Փողի ցուցանիշները և դրանց վերլուծությունը մեծ նշանակություն ունեն դրա-մավարկային քաղաքականություն իրականացնելիս :

Այսպիսով , հաշվի առնելով Հ.Հ.-ի ֆինանսական համակարգի և փողի ագրեգատների առանձնահատկությունները , Հ.Հ.-ում սահմանվում և կիրառվում են փողի հետևյալ ագրեգատները.

· Փողի բազա . ընդգրկում է ԿԲ-ից դուրս կանխիկ դրամը , առևտրային բանկերի` պարտադիր և ավելցուկային միջոցները ԿԲ-ում , ռեզիդենտների ավանդները և հա-շիվները ԿԲ-ում :

· Շրջանառությունում կանխիկ դրամ . բանկային համակարգից դուրս կանխիկ դրամ:

· Փողի նեղ զանգված` M1. ընդգրկում է շրջանառությունում կանխիկ դրամը և ռեզիդենտ ոչ բանկային կազմակերպությունների և տնային տնտեսություննե-րի` դրամով ցպահանջ ավանդներ :

· Դրամային լայն զանգված` M2. ընդգրկում է շրջանառությունում կանխիկ դրա-մը և ռեզիդենտ ոչ բանկային կազմակերպությունների և տնային տնտեսու-թյունների` դրամով բոլոր ավանդները և հաշիվները :

· Փողի լայն զանգված` M2X. հավասար է M2-ին գումարած ռեզիդենտ ոչ բան-կային կազմակերպությունների և տնային տնտեսությունների արտարժույթա-յին բոլոր ավանդները :

     Չնայած փողի ցուցանիշների նման դասակարգումը դրամավարկային քաղաքա-կանության իրականացման համար ( մասնավորապես` նաև Հ.Հ.-ում ) օգտագործվող հիմնական ագրեգատները փողի բազան և փողի լայն զանգվածն են : Համեմատաբար օգտագործելի է նաև լայն դրամային զանգվածը` M2-ը , ֆինանսական ծրագրավոր-ման ժամանակ , ինչպեաս նաև այլ վերլուծությունների նպատակով :

Եզրակացություն
     2001 թվականին իրականացված դրամավարկային քաղաքականությունն ունեցել է զգալի առանձնահատկություններ :

     Հիմնական առանձնահատկությունն այն է , որ դրամավարկային տարեկան ծրա-գրով նախանշված ուղղությունները հաշվի առնելով` Հ.Հ.-ի ԿԲ-ն առավել հետևո-ղական է եղել փողի ագրեգատներին` համախառն պահանջարկի դրսևորված աճի տեմպերին և արտարժույթային զգալի ներհոսքի ծավալներին ( պայմանավորված Քրիստոնեության 1700 ամյակի տոնակատարությունների անցկանցմամբ ) համա-հունչ կառավարում ապահովելու գործընթացին :

     Պայմանավորված տարվա ընթացքում գրանցված տնտեսական ակտիվության բարձր տեմպերով` փողի նկատմամբ պահանջարկի աճի տեմպերը զգալիորեն արա-գացել են : Վերջինս առավելապես վերաբերում է դրամային զանգվածի ցուցանիշին , որի միջին տարեկան աճի տեմպը կազմել է 24.9% ( նախորդ տարվա 11.2%-ի համե-մատ ) : Փողի զանգվածի աճի ցուցանիշը նույնպես բարձր է եղել. Միջին տարեկան ա-ճի տեմպը կազմել է 28,0% ( նախորդ տարվա 24,1%-ի համեմատ ) :

     Նախորդ տարվա համեմատ 2001 թվականն աչքի է ընկել փողի պահանջարկի և ա-ռաջարկի կառուցվածքում դրսևորված որոշակի առանձնահատկություններով : Դը-րանք են`

1. Զգալիորեն դանդաղել են արտարժութային ավանդների աճի տեմպերը :

2. 2001 թվականին տնտեսության վարկավորման աճի տեմպերը դանդաղել են : Տնտե-սության վարկավորման ցուցանիշի անկումը մեծ չափով պայմանավորված է եղել բանկերի սնանկացման գործընթացում գտնվելու հանգամանքով և բանկերից վատ վարկերի մեծածավալ դուրսգրումներով :

3. Դոլարիզացման միտումների շարունակական նվազման ազդեցությամբ պայմանա-վորված` նկատվել է դրամային ավանդների աճի տեմպերի արագացում : Դրանց մի-ջին տարեկան աճի տեմպը կազմել է 10% , այն դեպքում , երբ նախորդ տարվա համա-պատասխան ցուցանիշը չի գերազանցել 1%-ը :

4. 2001 թվականին կանխիկ դրամի միջին տարեկան աճի տեմպը կազմել է շուրջ 27%`

գերազանցելով նախորդ տարիների միտումները ( 1997-2000 թթ կանխիկ դրամի մի-ջին տարեկան աճի տեմպը կազմել է 8,4% ) :

     Փողի և դրամի շրջապտույտի արագությունների` դեռ 1995 թվականից դրսևորված նվազման միտումը շարունակվել է նաև 2001 թվականին , սակայն նվազման ավելի դանդաղ տեմպերով : Փողի շրջապտույտի արագությունը նվազել է 11%-ով , իսկ դրա-մի շրջապտույտի արագությունը` 8,8%-ով :

     2001 թվականին փողի բազայի միջին տարեկան աճը կազմել է շուրջ 23,3% , իսկ նախորդ տարվա վերջի համեմատ աճել է 11%-ով` 2001 թվականի դեկտեմբերի 31-ի դրությամբ` կազմելով մոտ 80.4 մլրդ դրամ :

     Ի հաշիվ արտարժութային ավանդների , որոնց կշիռը զանգվածում նշանակալի է , փողի զանգվածի աճը 2002 թվականին կգերազանցի դրամային զանգվածի աճը և տարվա կտրվածքով կկազմի 16.9% ( միջին տարեկան աճը` 18,3% ) :

    Վերոնշյալ զարգացումների առկայությամբ , ծրագրային ժամանակահատվածում , երկարաժամկետ միտմանը համապատասխան , նախատեսվում է փողի զանգվածի (M2X) շրջապտույտի արագության նվազման տեմպերի անկում : 2002 թվականին այն կնվազի 7.5%-ով , այն դեպքում , երբ նախորդ 4 տարիներին այդ ցուցանիշը կազմել է մոտ 12% : Ինչ վերաբերում է դրամային զանգվածի (M2) շրջապտույտի արագության վարքագծին , ապա այն կպահպանի նախորդ տարիներին դրսևորած միտումները : Վերջինս 2002 թվականին կնվազի 6.5%-ով` 3,2 տոկոսային կետով` գերազանցելով նախորդ 4 տարիներին գրանցված միջին ցուցանիշը : Այն , որը փողի զանգվածի շըր-ջապտույտի արագության նվազման տեմպերը կրճատվել են ( ի տարբերություն դրա-մային զանգվածի (M2) շրջապտույտի արագության ) , հիմնականում պայմանավոր-ված է 2002 թվականին ակնկալվող արտարժութային ավանդների աճի տեմպերի նվազմամբ : 

ԳՐԱԿԱՆՈՒԹՅՈՒՆ

1. Տնտեսագիտության տեսություն ( ուսումնական ձեռնարկ ) Ե-2000

2. Ջ. Գոռթնի և Ռ. Ստրոուպ << Տնտեսագիտություն >> Ե-1999

3. Е. Ф. Жуков << Денги , банки , кредит >> Москва 2000

4. Գ. Մենքյու << Մակրոէկոնոմիկա >> Ե-1997

5. Ս. Խ. Մարկոսյան << Տնտեսագիտություն բոլորի համար >> Ե-2001

6. К. Макконнелл , С. Брю << Экономике >>  т.1. Москва 2001 
7. Գ. Ե. Կիրակոսյան << Տնտեսագիտական բացատրական բառարան >> Ե-1999

8. << Финанси и кредит >> 1(91) 2002 январ

9. << Հայաստան-ֆինանսնաեր և էկոնոմիկա >> 

10. Հ.Հ. Կենտրոնական Բանկի տեղեկագիր -2002 թ
11. << Հ.Հ. 2002 թվականի դրամավարկային քաղաքականության ծրագիր >>

12. Հ.Հ. Կենտրոնական բանկ- Բանբեր 2001 թ 

